
EPISTOLA ENCYCLICA

AD PATRIARCHAS PRIMATBS
ARCHIEPISCOPOS ET EPISCOPOS UNIVERSOS CATHOLICI ORBIS
GRATIAM ET COMMUNIONEM CUM APOSTOLICA SEDE HABENTES

Yenerabilibus fratribus Patriarchis, Primatibus, Archiepiscopis et Epi-
scopis universis catholici Orbis gratiam et communionem cum
Apostolica Sede habentibus.

LEO PP. XIlII.
Venerabiles Fratres Salutem et Apostolicam Benedictionem-

Diuturnum illud teterrimumque bellum, adversus divinam Ec-
clesiae auctoritatem susceptum, illuc, quo proclive erat, evasit, vi-
delicet in commune periculum societatis humanae , ac nominatim
civilis principatus, in quo salus publica maxime nititur. — Quod
hac potissimum aetate nostra factum esse apparet. Cupiditates enim
populares quamlibet imperii vim audacius hodie recusant , quam
antea: et tanta est passim licentia, tam crebrae seditiones ac tur-
bae, ut iis qui res publicas gerunt non solum denegata saepe ob-
temperatio , sed ne satis quidem tutum incolumitatis praesidium
relictum esse videatur. Diu quidem data est opera, ut illi in con-
temptum atque odium venirent multitudini; conceptaeque flammis
invidiae iam erumpentibus, satis exiguo intervallo summorum prin-
cipum vita pluries est aut occultis insidiis aut apertis latrociniis
ad internecionem expetita, 6ohorruit tota nuper Europa ad poten-
tissimi Imperatoris infandam necem : attonitisque adhuc prae sce-
leris magnitudine animis, non verentur perditi homines in cetero»
Europae principes minas terroresque vulgo iactare.

Saec, quae sunt ante oculos, communium rerum discrimina-
gravi Nos sollicitudine afficiunt, cum securitatem principum , et

tranquillitatem imperiorum una cum populorum salute propemodum
in singulas horas periclitantem intueamur. — Atqui tamen religio-
nis christianae divina virtus stabilitatis atque ordinis egregia fir-
mamenta reipublicae peperit, simul ac in mores et instituta civi-
tatum penetravit. Cuius virtutis non exiguus neque postremus fru-
ctus est aequa et sapiens in principibus et populis temperatio iu-
rium atque oinciorum. Nam in Christi Domini praeceptis atque
exemplis mira vis est ad continendos tam qui parent , quam qui
imperant in officio, tuendamque inter ipsos eam, quae maxime se-
cundum naturam est, conspirationem et quasi concentum volunta-
tum, unde gignitur tranquillus atque omni perturbatione carens
rerum publicarum cursus. — Quapropter cum regendae Ecclesiae
catholicae, doctrinarum Christi custodi et interpreti, Dei beneficio
praepositi simus, auctoritatis Nostrae esse iudicamus, Venerabiles
Eratres, publice commemorare quid a quoquam in hoc genere offi-
cii catholica veritas exigat; unde illud etiam emerget, qua via et
gua ratione sit in tam formidoloso rerum statu saluti publice con-
sulendum.

Etsi homo arrogantia quadam et contumacia incitatus frenos
imperii depellere saepe contendit , numquam tamen assequi potuit
ut nemini pareret. Praeesse aliquos in omni consociatione hominum
et communitate cogit ipsa necessitas: ne principio vel capite , quo
regatur, destituta societas dilabatur et finem consequi prohibeatur,
cuius gratia nata et constituta est. Verum si fieri non potuit, ut
e mediis civitatibus politica potestas tolleretur, certe libuit omnes
artes adhibere ad vim eius ele van dam, maiestatemque minuendam:
idgue maxime saeculo XV, cum infesta opinionum novitas complu-
res infatuavit. Post illud tempus non solum ministrari sibi liber-
tatem largius, quam par esset multitudo contendit; sed etiam ori-
ginem constitutionemque civilis hominum societatis visum est pro
arbitrio confingere. Immo recentiores perplures, eorum vestigiis
ingredientes qui sibi superiore saeculo philosophorum nomen inscri-
pserunt, omnem inquiunt potestatem a populo esse; quare qui eam
in civitate gerunt, ab iis non uti suam geri, sed ut a populo sibi
mandatam, et hac quidem lege, ut populi ipsius voluntate , a quo
mandata est, revocari possit. Ab his vero dissentiunt catholici ho-
mines, qui ius imperandi a Deo repetunt, velut a naturali necessa-
rioque principio.

Interest autem attendere hoc loco, eos, qui reipublicae praefu-
turi sint, posse in quibusdam caussis voluntate iudicioque deligi

multitudinis, non adversante neque repugnante doctrina catholica.
Quo sane delectu designatur princeps, non conferuntur iura prin-
cipatus: neque mandatur imperium, sed statuitur a quo sit geren-
dum. — Neque hic quaeritur de rerum publicarum modis : nihil
enim est, cur non Ecclesiae probetur aut unius aut plurium prin-
cipatus, si modo iustus sit, et in communem utilitatem intentus.
Quamobrem, salva iustitia, non prohibentur populi illud sibi genus
comparare reipublicae, quod aut ipsorum ingenio, aut maiorum in-
stitutis moribusque magis apte conveniat.

Ceterum ad politicum imperium quod attinet, illud a Deo pro-
ficisci recte docet Ecclesia; id enim ipsa reperit sacris Litteris et
monumentis christianae vetustatis aperte testatum ; neque praete-
rea ulla potest doctrina cogitari, quae sit magis aut rationi con®
veniens, aut principum et populorum saluti consentanea.

Revera humani potentatus in Deo esse fontem, libri Veteris te-
stamenti pluribus locis praeclare confirmant. Per me reges re
gnant,... per me principes imperant, et potentes decernunt iusti-
tiam (1). Atque alibi : Praebete aures vos qui continetis natio-
nes,.. quoniam data est a Deo potestas vobis, et virtus ab Al-
tissmo (2). Quod libro Ecclesiastici idem continetur : In unam-
guamque gentem Deus praeposuit rectorem (3). — Ista tamen,
guae Deo auctore didicerant, paullatim homines ab ethnica super-
stitione dedocti sunt ; quae sicut veras rerum species et notiones
complures, ita etiam principatus germanam formam pulchritudinem-
que corrupit. Postmodo, ubi Evangelium christianum afiulsit, veri-
tati vanitas cessit, rursumque illud dilucere coepit, unde omnis au-
ctoritas manat, nobilissimum di vinumque principium. — Prae se fe-
renti atque ostentanti Praesidi romano absolvendi condemnandi po-
testatem, Christus Dominus, non haberes, respondit, potestatem ad-
versus me ullam, nis tibi datum esset desuper (4). Quem locum
s. Augustinus explanans, Discamus, inquit, quod, dixit, quod et
per Apostolum docuit, quia non est potestas nis a Deo (0). Do-
ctrinae enim praeceptisque lesu Christi Apostolorum incorrupta
vox resonavit tamquam imago. Ad Romanos, principum Ethnicorum.
imperio subiectos, Pauli est excelsa et plena gravitatis sententia:

(1) Prov. VIII, 15-16.

(2 Sap. VI, 3-4.

(3) Eccl. XVII, 14.

(4) loan. XIX, 11.

(5) Tract. CXVI in loan. n. 6.

Non est potestas niss a Deo; ex quo tamquam ex caussa illud
concludit: Princeps Dei minister est (1).

Ecclesiae Patres hanc ipsam, ad quam fuerant instituti, doctri-
nam profiteri ac propagare diligenter studuerunt. Non tribuamus,
s. Augustinus ait, dandi regni atque imperii potestatem, nisi vero
Deo (2). In eamdem sententiam s. loannes Chrysostomus: Quod
principatus sint, inquit, et quod alii imperent, alii subiecti sint,
neque omnia casu et temere ferantur,.. divinae esse sapientiae
dico. (3) Id ipsum s. Gregorius Magnus testatus est inquiens: Po-
testatem Imperatoribas ac regibus caclitis datam fatemur (4).
Immo sancti Doctores haec eadem praecepta etiam naturali rationis
lumine illustranda susceperunt, ut vel iis, qui rationem solam du-
cem sequuntur , omnino videri recta et vera debeant. — Et sane
homines in civili societate vivere natura iubet seu verius auctor
naturae Deus: quod perspicue demonstrant et maxima societatis con-
ciliatrix loquendi facultas et innatae appetitiones animi perplures,
et res necessariae multae ac magni momenti, quas solitarii assequi
homines non possunt, iuncti et consociati cum alteris assequuntur.
Nunc vero neque existere neque intelligi societas potest, in qua
non aliquis temperet singulorum voluntates ut velut unum fiat ex
pluribus , easque ad commune bonum recte atque ordine impellat ;
voluit igitur Deus ut in civili societate essent , qui multitudini
imperarent. — Atque illud etiam magnopere valet, quod ii, quorum
auctoritate respublica administratur, debent cives ita posse cogere
ad parendum, ut his plane peccatum sit non parere. Nemo autem
hominum habet in se aut ex se, unde possit huiusmodi imperii
vinculis liberam ceterorum voluntatem constringere. Unice rerum
omnium procreatori et legislatori Deo ea potestas est: quam qui
exercent , tamguam a Deo secum communicatam exerceant ne-
cesse est. Unus est legidator et iudex, qui potest perdere et li-
berare (5). Quod perspicitur idem in omni genere potestatis. Eam,
guae in sacerdotibus est, proficisci a Deo tam est cognitum, ut ii
apud omnes populos ministri et habeantur et appellentur Dei. Si-
militer potestas patremfamilias expressam retinet quamdam effigiem
ac formam auctoritatis, quae est in Deo, a quo omnis paternitas

(1) Ad Rom. XIII, 1, 4.
(2) De Civ. Dei, lib. V, cap. 2r

(3) In epist, ad Koro, homil. XXIII, n. 1.
(4) Epist. lib. 11, epist. 61.

15) lacob. 1V, 12.

in caelis et in terra nominat ar (1). Isto autem modo diversa ge-
nera potestatis miras inter se habent similitudines, cum quidquid
uspiam est imperii et auctoritatis, eius ab uno eodemqgue mundi
opifice et domino, qui Deus est, origo ducatur.

Qui civilem societatem a libero hominum consensu natam vo-
lunt , ipsius imperii ortum ex eodem fonte petentes, de iure suo
inquiunt aliquid unumquemque cessisse, et voluntate singulos in
eius se contulisse potestatem, ad quem summa illorum iurium per-
venisset. Sed magnus est error noii videre, id quod manifestum est,
homines, cum non sint solivagum genus, citra liberam ipsorum vo-
luntatem ad naturalem communitatem esse natos: ac praeterea pa-
ctum, quod praedicant, est aperte commentitium et fictum, neque
ad impertiendam valet politicae potestati tantum virium, dignita-
tis, firmitudinis , quantum tutela reipublicae et communes civium
utilitates requirunt. Ea autem decora et praesidia universa tunc
solum est habiturus principatus, si a Deo, augusto sanctissimoque
fonte, manare intelligatur.

Qua sententia non modo verior, sed ne utilior quidem reperiri
ulla potest. Etenim potestas rectorum civitatis, si-quaedam est di-
vinae potestatis communicatio, ob hanc ipsam caussam continuo adi-
piscitur dignitatem humana maiorem: non illam quidem impiam et
perabsurdam, imperatoribus ethnicis divinos honores affeetantibus
aliquando expetitam: sed veram et solidam , eamque dono quodam
acceptam beneficioque divino. Ex quo subesse cives et dicto audien-
tes esse principibus, uti Deo, oportebit non tam poenarum formi-
dine, quam verecundia maiestatis, neque assentationis caussa, sed
conscientia officii. Qua re stabit in suo gradu longe firmius collo-
catum imperium. Etenim istius vim officii sentientes cives, fugiant
necesse est improbitatem et contumaciam, quia sibi persuasum esse
debet, qui politicae potestati résistant, hos divinae voluntati resi-
stere, qui honorem recusent principibus, ipsi Deo recusare.

Ad hanc disciplinam Paulus Apostolus Romanos nominatim
erudiit: ad quos de adhibenda summis principibus reverentia scri-
psit tanta cum auctoritate et pondere, ut nihil gravius praecipi
posse videatur. Omnis anima potestatibus sublimioribus subdita
sitt non est enim potestas nis a Deo: quae. autem sunt, a Deo
ordinatae sunt. Itaque qui resistit potestati. Dei ordinatione, re-
Sistit. Qui autem resistunt, ipsi sibi damnationem acquirunt....

(1) Ad Ephes, 111, Hi

Ideo necessitate subditi estote non solum propter iram, sed etiam
propter conscientiam (1). Et consentiens est Principis Apostolorum
Petri in eodem genere praeclara sententia : Sab iecit estote omni
humanae creaturae propter Deum, sive regi quasi praecellenti,
sive ducibus tamguam a Deo missis ad vindictam malefactorum,
laudem vero bonorum, quia sic est voluntas De (2).

Una illa hominibus caussa est non parendi , si quid ab iis po-
stuletur quod cum naturali aut divino iure aperte repugnet: omnia
enim, in quibus naturae lex vel Dei voluntas violatur, aeque nefas
est imperare et facere. Si cui igitur usuveniat, ut alterutrum malle
cogatur, scilicet aut Dei aut principum iussa negligere, lesu Christo
parendum est reddere iubenti quae sunt Caesaris Caesari , quae
sunt Dei Deo (3), atque ad exemplum Apostolorum animose respon-
dendum: obedire, oportet Deo magis quam hominibus (4). Neque
tamen est, cur abiecisse obedientiam, qui ita se gerant, arguantur;
etenim si principum voluntas cum Dei pugnat voluntate et legi-
bus, ipsi potestatis suae modum excedunt, iustitiamque pervertunt:
neque eorum tunc valere potest auctoritas, quae, ubi iustitia non
est, nulla est.

Ut autem iustitia retineatur in imperio, illud magnopere inte-
rest, eos qui civitates administrant intelligere, non privati cuius-
quam commodo politicam potestatem esse natam: procurationemqgue
reipublicae ad utilitatem eorum qui commissi sunt, non ad eorum
quibus commissa est, geri oportere. Principes a Deo optimo maximo,
unde sibi auctoritas data, exempla sumant : eiusque imaginem sibi
in administranda republica proponentes, populo praesint cum aequi-
tate et fide, et ad eam, quae necessaria est, severitatem paternam
caritatem adhibeant. Huius rei caussa sacrarum Litterarum oracu-
lis monentur, sibimetipsis Regi regum et Domino dominantium ali-
guando rationem esse reddendam; si officium deseruerint, fieri non
posse, ut Dei severitatem ulla ratione effugiant. Altissimus inter-
rogabit opera vestra et cogitationes scrutabitur. Quoniam cum
essetis ministri i-egni illius, non recte iudicastis,... horrende et
cito apparebit vobis, quoniam iudicium durissmum his qui prae-
sunt fiet... Non enim subtrahet personam cuiusqguam Deus, nec
verebitur magnitudinem cuiusquam, quoniam pusillum et magnum

(1) Ad Rom. XII1, 1, 2,"5
(2 | Petr. I, 13-15.

(3) Matth. XXI1, 21.

(4) Actor.. V, 29.

ipse fecit, et aequaliter cura est illi de omnibus. Fortior ¢bus au-
tem fortior instat cruciat io (1).

Quibus praeceptis rempublicam tuentibus, omnis seditionum vel
caussa vel libido tollitur : in tuto futura sunt honos et securitas
principum, quies et salus civitatum. Dignitati quoque civium optime
consulitur: quibus in obedientia ipsa concessum est decus illud re-
tinere, quod est hominis excellentiae consentaneum. Intelligunt
enim, Dei iudicio non esse servum negue liberum; unum esse domi-
num omnium, divitem in omnes cjui invocant illum (2): se autem
idcirco subesse et obtemperare principibus, quod imaginem gquodam-
modo referant Dei, cui servire regnare est.

Hoc vero semper egit Ecclesia, ut christiana ista civilis pote-
statis forma non mentibus solum inhaeresceret , sed etiam publica
populorum vita moribusque exprimeretur. Quamdiu ad gubernacula
rei publicae imperatores ethnici sederunt, qui assurgere ad eam im-
perii formam , quam adumbravimus, superstitione prohibebantur,
instillare illam studuit mentibus populorum, qui simul ac christiana
instituta susciperent, ad haec ipsa exigere vitam suam velle de
bebant. Itaque pastores animarum , exempla Pauli Apostoli reno-
vantes, cura et diligentia summa populis praecipere consueverunt,
principibus et potestatibus subditos esse, dicto obedire (3) : item
orare Deum pro cunctis hominibus, sed nominatim pro I'egibus et
omnibus qui in sublimitate sunt: hoc enim acceptum est conam
Salvatore nostro Deo (4). Atque ad hanc rem omnino praeclara
documenta christiani veteres reliquerunt: qui cum ab imperatoribus
ethnicis iniustissime et crudelissime vexarentur, numquam tamen
praetermiserunt gerere se obedienter et submisse, plane utilli cru-
delitate, isti obsequio certare viderentur. Tanta autem modestia,
tam certa parendi voluntas plus erat cognita, quam ut obscurari
per calumniam malitiamque inimicorum posset. Quamobrem qui pro
christiano nomine essent apud imperatores publice caussam dicturi,
ii hoc potissimum argumento iniquum esse convincebant in chri-
stianos animadvertere legibus quod in oculis omnium convenienter
legibus in exemplum viverent. Marcum Aurelium Antoninum et
Lucium Aurelium Commodum filium eius sic Athenagoras confi-
denter alloquebatur: Sinitis nos, qui nidiil mali patramus, im-

(1) Sap. VI, 4, 5 6, 8.
@ Rum. X, 12.

3 Ad Tit. 111, 1.

(4 | Timoth 11, 1 3.

mo omnium. . . . piissime iustissmeque eum erga Deum,
tum erga imperium vestrum nos gerimus , cxagitari, rapi, fu-
gar i (1). Pari modo Tertullianus laudi christianis aperte dabat,
guod amici essent Imperio optimi et certissimi ex omnibus: Chri-
stianus nullius est hostis, nedum Imperatoris, quem sciens a Deo
suo constitui, necesse est ut ipsum diligat et revereatur et hono-
rée, et salvum velit cum toto romano imperio (2). Neque dubita-
bat affirmare, in imperii finibus tanto magis numerum minui ini-
micorum consuevisse , quanto cresceret christianorum: Nunc pau-
ciores hostes habetis prae multitudine christianorum, pene omnium
civitatum pene omnes cives christianos habendo (3). Praeclarum
est quoque de eadem re testimonium in Epistola ad Diognetum,
qguae confirmat, solitos eo tempore christianos fuisse Lon solum in-
servire legibus, sed in omni officio plus etiam ac perfectius sua
sponte facere, quam cogerentur facere legibus. Christiani obsequan-
tur legibus , quae sancitae sunt, et suae vitae genere leges su-
persunt.

Alia sane tum caussa erat, cum a fide christiana, aut quoquo
modo ab officio deficere Imperatorum edictis ac Praetorum minis
iuberentur: quibus temporibus profecto displicere hominibus quam
Deo maluerunt. Sed in iis ipsis rerum adiunctis tantum aberat ut
quicquam seditiose facerent maiestatemve imperatoriam contemne-
rent, ut hoc unum sibi sumerent, sese profiteri et christianos esse
et nolle mutare fidem ullo modo. Ceterum nihil de resistendo cogi-
tabant; sed placide atque hilare sic ibant ad tortoris equuleum, ut
magnitudini animi cruciatuum magnitudo concederet. — Neque ab-
simili ratione per eadem tempora christianorum vis institutorum
spectata est in militia. Erat enim militis christiani, summam for-
titudinem cum summo studio coniungere disciplinae militaris: ani-
mique excelsitatem immobili erga principem fide cumulare. Quod
si aliquid rogaretur quod non esset honestum, uti Del iura violare
aut in insontes Christi discipulos ferrum convertere, tunc quidem
imperata facere recusabat, ita tamen ut discedere ab armis atque
emori pro religione mallet, quam per seditionem et turbas auctori-
tati publicae repugnare.

Postea vero quam respublicae principes christianos habuerunt,
multo magis Ecclesia testificari ac praedicere institit, quantum in

(1) Legat pro Christian.
(2) Apolog. n. 35
(3) Apolog. n. 37.

auctoritate imperantium inesset sanctitatis: ex quo futurum erat,
ut populis, cum de principatu cogitarent, sacrae cuiusdam maiesta-
tis species occurreret, quae ad maiorem principum cum verecundiam
tum amorem impellerei. Atque huius rei caussa sapienter providit
ut reges sacrorum solemnibus initiarentur, quod erat in Testamento
Yeteri Dei auctoritate constitutum. — Quo autem tempore civilis
hominum societas, tamquam e ruinis excitata imperii romani , in
spem christianae magnitudinis revixit, Pontifices Romani, instituto
imperio sacro . politicam potestatem singulari ratione consecrave-
runt. Maxima quidem ea fuit nobilitatis ad principatum accessio :
neque dubitandum quin magnopere illud institutum et religiosae
et civili societati semper fuisset profuturum, si quod Ecclesia spe-
ctabat , idem principes et populi semper speetavissent. — Et sane
quietae res et satis prosperae permanserunt quamdiu inter utram-
gque potestatem concors amicitia permansit. Si quid tumultuando
peccarent populi, praesto erat conciliatrix tranquillitatis Ecclesia,
quae singulos ad officium vocaret, vehementioresque cupiditates par-
tim lenitate, partim auctoritate compesceret. Similiter si quid in
gubernando peccarent principes, tum ipsa ad principes adire* et po-
pulorum iura, necessitates, recta desideria commemorando, aequita-
tem, clementiam , benignitatem suadere. Qua ratione pluries est
impetratum, ut tumultuum et bellorum civilium pericula prohibe-
rlentur.

Contra inventae a recentioribus de potestate politica doctrinae
magnas iam acerbitates hominibus attulerunt, metuendumque ne
extrema malorum afferant in posterum. Etenim ius imperandi nolle
ad Deum referre auctorem, nihil est aliud quam politicae potesta-
tis et pulcherrimum splendorem velle deletum et nervos incisos.
Quod autem inquiunt ex arbitrio illam pendere multitudinis, pri-
mum opinione falluntur, deinde nimium levi ac flexibili fundamento
statuunt principatum. His enim opinionibus quasi stimulis incita-
tae populares cupiditates sese efferent insolentius, magnaque cum
pernicie reipublicae ad caecos motus, ad apertas seditiones prodivi
cursu et facile delabentur. Revera illam, quam Reformationem vo-
cant, cuius adiutores et duces sacram civilemgue potestatem novis
doctrinis funditus oppugnaverunt, repentini tumultus et audacissi-
mae rebelliones, praesertim in Germania, consecutae sunt; idque
tanta cum domestici deflagratone belli et caede , ut nullus pene
locus expers turbarum et cruoris videretur. — Ex illa haeresi or-
tum duxit saeculo superiore falsi nominis philosophia, et ius quod

appellant novam, et imperium populare, et modum nesciens licen-
tia, quam plurimi solam libertatem putant. Ex liis ad finitimae
pestes ventum est, scilicet ad Communismum, ad Socialismum, ad
Nihilismum, civilis nominum societatis teterrima portenta ac pene
funera. Atqui tamen fautorum malorum vim nimis multi dilatare
conantur, ac per speciem iuvandae multitudinis non exigua iam mi-
seriarum incendia excitaverunt. Quae hic modo recordamur, ea nec
ignota sunt nec valde longinqua.

Hoc vero est etiam gravius, quod non habent principes in tan-
tis periculis remedia ad restituendam publicam disciplinam pacan-
dosque animos satis idonea. Instruunt se auctoritate legum, eosque,
qui rempublicam commovent, severitate poenarum coercendos putant.
Recte quidem: sed tamen serio considerandum est, vim nullam poe-
narum futuram tantam , quae conservare res publicas sola possit.
Metus enim, ut praeclare docet sanctus Thomas, est debile funda-
mentum; nam qui timore subduntur, sc occurrat occasio qua pos-
sint impunitatem sperare, contra praesidentes insurgunt eo ar-
dentius, quo magis contra, voluntatem ex solo timore cohibeban-
tur. Ac praeterea ex nimio timore pleriqgue in desperationem in-
cidunt: desperatio autem audacter ad quaelibet attentanda prae-
cipiat (1). Quae quam vera sint, satis experiendo perspeximus.
Itaque obediendi altiorem et efficaciorem caussam adhibere necesse
est, atque omnino statuere, nec legum esse posse fructuosam seve-
ritatem, nisi homines impellantur officio, salutarique metu Dei per-
moveantur. Id autem impetrare ab iis maxime religio potest, quae
sua vi in animos influit, ipsasque hominum flectit voluntates, ut
eis, a quibus ipsi reguntur, non obseguio solum, sed etiam benevo-
lentia et caritate adhaerescant ; quae est in omni hominum coetu
optima custos incolumitatis.

Quamobrem egregie Pontifices Romani communi utilitati servisse
iudicandi sunt, quod Novatorum frangendos semper curaverunt td-
midos inquietosque spiritus; ac persaepe monuerunt, quantum ii sint
civili etiam societati periculosi. Ad hanc rem digna, quae comme-
moretur , Clementis VII sententia est ad .Ferdinanduni Bphemiae
et Hungariae regem: In hac fidel caussa tua etiam et ceterorum
principum dignitas et utilitas inclusa est, cum non piossit illa
convelli, quin vestrarum etiam rerum labefactationem secum tra-
hat; quod clarissme in locis istis aliquot perspectum sit. — At-

(1) De Regim. Prineip. lib. I, cap. 10.

gue in eodem genere summa providentia et fortitudo enituit Deces-
sorum Nostrorum, praesertim autem Clementis X 11, Benedicti XIV,
Leonis X1, qui cum consequentibus temporibus pravarum doctri-
narum pestis latius serperet, se<;f,arumgue audacia invalescere®, op-
posita auctoritatis suae aditum illis intercludere conati sunt. Nos
ipsi pluries denunciavimus (piam gravia pericula impendeant , si-
mulque indicavimus, quae sit coram propulsandorum latio optima.
Principibus, ceterisque rerum publicarum moderatoribus praesidium
religionis obtulimus, populosque hortati sumus, ut summorum bo-
norum copia, (piam Ecclesia suppeditat, maxime uterentur. Id nunc
agimus, ut ipsum illud praesidium, quo nihil est validius, sibi rur-
sus oblatum principes intelligant : eosque vehementer in Domino
hortamur, ut religionem tueantur, et, quod interest etiam reipu-
blicae, ea Ecclesiam libertate frui posse sinant, qua sine iniuria et
communi pomicio privari non potest. Proiecto Ecclesia Christi ne-
que principibus potest esse suspecta,, negue populis invisa. Princi-
pes quidem ipsa monet sequi iustitiam, nullaque in re ab offido de-
clinare: at simul eorum roborat multisque rationibus adiuvat au-
ctoritatem. Quae in genere rerum civilium versantur, ea in pote-
state suprcmoque imperio eorum esse agnoscit et declarat : in iis,
quorum iudicium, diversam licet ob caussam, ad sacram civilemque
pertinet potestatem, vult existere inter utramque concordiam, cu-
ius beneficio funestae utrique contentiones devitentur. Ad populos
quod spectat, est Ecclesia saluii cunctorum hominum nata, eosgue
semper dilexit uti parens. Ea quippe est, (piae caritate praeeunte
mansuetudinem animis impertiit, humanitatem moribus, aequitatem
legibus : atque honestae libertati nuspiam inimica tyrannioum do-
minatum semper detestari consuevit. Hanc, (piae insita in Ecclesia
est, bene merendi consuetudinem paucis praeclare expressit sanctus
Augustinus: Docet (Ecclesia) renes jirogiicere />o/mUs, omnes p6-
palos se sulniere regibus. ostendens quemadmodum et non omni-
bus omnia, et omnibus caritas, et nulli debetur iniuria (1).

His de caussis opera vestra, Venerabiles Fratres, valde utilis
ac plane salutaris futura est, si industriam atque opes omnes, quae
Dei munere in vestra sunt potestate, ad deprecan da societatis hu-
manae vel pericula vel incommoda Nobiscum contuleritis. Curate
ac providete ut, quae de imperio degue obediendi officio ab Ecclesia
catholica praecipiuntur, ea homines et plane perspecta habeant, et

(1) Do morib. Eccl. lib. 1, cap. 30.

ad vitam agendam diligenter utantur. Vobis auctoribus et magistris
saepe populi moneantur fugere vetitas sectas, a coniurationibus ab-
borrere, nihil seditiose agere: iidemque intelligant, qui Dei caussa
parent imperantibus, eorum esse rationabile obsequium, generosam
obedientiam. Quoniam vero Deus est qui dat salutem regibus (1),
et concedit populis conquiescere in pulchritudine pacis et in taber-
naculis fiduciae et in requie opulenta (2). lpsum necesse est orare
atque obsecrare , ut omnium mentes ad honestatem veritatemque
flectat, iras compescat, optatam diu pacem tranquillitatemque orbi
terrarum restituat.

Quo autem spes firmior sit impetrandi, deprecatores defensores-
gue salutis adhibeamus, Mariam Virginem magnam De parentem,
auxilium christianorum, tutelam generis humani: s. losephum ca
stissimum sponsum eius, cuius patrocinio plurimum universa Ec-
clesia confidit: Petrum et Paulum principes apostolorum, custodes
et vindices nominis christiani.

Interea divinorum munerum auspicem Vobis omnibus, Venerabi-
les Fratres , Clero et populo fidei Vestrae commisso Apostolicam
Benedictionem peramanter in Domino impertimus.

Datum Romae apud s. Petrum die xxix lunii A. MDCCOLXXXI,
Pontificatus Nostri anno quarto.

LEO PP. XIII.

(1) Psal. CXLIII, 11
@ Isai. XXXII, 18.



EX 8 CONGEGTONE GONU

Pii RELICTI

Die 29 Maii 18%0.

Compendium facti. Plus vir Simeon anno 1861 postremo
quo decessit elogio, inier ceteradisposuit: relinquo summam
octocento florenoruin, ut ex fructibus huius summae, cele-
brentur quotannis et in perpetuum duodecim anniversaria,
in suffragium animae meae, uxoris filiorumque meorum, one-
rans de his anniversariis D. Lucam G. et post eius mortem,
iuniorem Capituli sacerdotem. Post obitum testatoris, Rmus
Episcopus supradictum pium relictum, ratum habuit, ad rem
misso epistolio ad Capitulum Cathedralis dato die 1 lanua-
rii 1862.

E vivis sublato Canonico G. pium relictum, sede vacante,
per decretum Vicarii Capitularis diei 29 Augusti 1873,
collatum fuit loanni B. qui, licet natu minimus esset, no-
vissime canonicatum obtinuerat, quique illud perpetuo re-
tinuit. Vita functo loanne B', per decretum Ordinarii de die
30 lulii anni 1877 idem collatum fuit actuali possessori
canonico losepho B. qui postremo loco inter canonicos con-
numeratus fuerat, licet omnium natu maior esset.

Verumtamen cum de mense februario anni 1878 inter
canonicos Cathedralis cooptatus fuisset D. loannes V. hic
guatenus iunior Capituli canonicus a Rmo Ordinario petiit:
an ad se pertineret anniversariorum celebratio, atque usu-
fructus relictae sortis. Ordinarius petenti respondit: sese pu-
tare, legatum pium, de quo est sermo, naturam induisse be-

neficii simplicis, post Ordinarii acceptationem; ita ut iuxta
fundatoris voluntatem, semel collato, dum investitus vivat,
fruendi hoc legato ius possideat. Tunc Orator ad S. C. Con-
gregationem recurrens, dubiorum in calce exscriptorum petiit

solutionem.

Disceptatio 8yno|>téaca.

Simplex beneficium haud esse videtur. Ad primum
dubium quod spectat, ambigendum non videtur pium reli-
ctum Simeonis inter Beneficia ecclesiastica adnumerari non
posse. Sane ad constituendum verum Beneficium sex po-
tissimum requiruntur , ad tradita per Feraris verbo Be-
neficium art. 1 n. 8 e segg. cum communi canonista-
rum, uti videre est in causa Volaterranae diei 20 Mar-
tii 1880 8. Ad primum dubium; nempe: 1. Quod Bene-
ficium Ecclesiasticum Episcopi auctoritate fuerit erectum;
2. Quod habeat aliquid spiritualitatis adnexum ; 3. Quod
conferatur a persona ecclesiastica; 4. Quod conferatur Cle-
rico, scilicet saltem tonsura initiato; 5. Quod sit perpe-
tuum; 6. Quod sibi non possit retineri, sed necessario sit con-
ferendum alteri.

lamvero in pio relicto Simeonis deficit primum requisi-
tum, quod nempe Episcopi auctoritate in titulum fuerit ere-
ctum: ergo concludendum videtur non esse verum Beneficium
ecclesiasticum: et supervacaneum est de aliis requisitis in-
quirere, quia Beneficium esse non potest, nisi canonice ere-
ctum fuerit, ad tradita per Rotam deciss 8 n. 7 coram
Malvasia.

Fortius hoc tenendum, si prae oculis habeatur Decretum
Episcopi diei 4 lanuarii 1862, quo edicitur pium testatorem,
summam florenorum 800 reliquisse titulo legati et quo fa-
cultas conceditur pro acceptatione dicti legati. Accedit in
instrumento seu actu fundationis, neque verbum neque vola
occurrere de erectione pii relicti in titulum Beneficii; pas-

sim vero nomen legati usurpari, ac canonicum G. eiusque

successores ad pium relictum legatariorum nomine donari.
Ex quo concludendum videtur, pium relictum Simeonis inter
legata pia recensendum esse.

Peior autem evaderet conditio Canonici B. in hypothesi
quod hoc pium relictum verum Beneficium dicendum esset.
Cum enim ipse iam possideat canonicatum in Ecclesia Ca-
thedrali, simulque aliud simplex Beneficium in Dioecesi, nec
non perpetuo gaudeat legato Scozzi; tertium Beneficium in-
compatibile esset, ad tradita per Conc. Tridentinum Sess.24
c. 17 de reform.

Ad secundum dubium quod attinet, notandum venit, quod
si verba iunior sacerdos Capituli sensu litterali ac natu-
rali accipiantur, interpretanda videntur de canonico sacer-
dote, natu minimo, non vero de sacerdote ultimo loco in-
ter Canonicos cooptato. Sane testator non dixit ultimus ca-
nonicus Capituli: quae quidem verba Canonicum postremo
loco nominatum significarent ; sed honoravit iuniorem sa-
cerdotem Capituli; nemo autem non videt hanc locutionem
a priori longe differre, ac testatorem ad aetatem honorati
respexisse. Cum autem in facto constet canonicum V. inter
illos Capitulares natu minimum et novissimum esse, conclu-
dendum videtur, pium relictum ipsi conferendum esse.

Neque qui semel illud obtinuit, eodem perpetuo gaudere
debere videtur, prout proponitur in tertio dubio, sed solum-
modo quoad usque iunior perseveret, inter capitulares sive
gquoad aetatem, sive quoad tempus nominationis ad Canoni-
catum; vix ac enim novus canonicus nominatur aliis iunior,
pro eodem conditio impletur, a testatore volita, ad assecu-
tionem pii relicti, simulque deficit pro illo qui antea obti-
nebat, quia iunior inter canonicos amplius non est.

Ad quartum dubium quod spectat, locum esse videtur
repetitioni redituum pii relicti, favore Canonici V. a die
quo hic in possessionem canonicatus immissus fuit. Sane cum
canonicum B. non lateret, sacerdotem V. iuniorem inter Ca-
pitulares esse, aperte liquet ipsum ab ea die usque in prae-
sens in mala fide constitutum fuisse, ideoque fructus pii le-

Acta, Tom. XIV. fase. CLVI1 2

gaii non fecisse suos, ad eosque restituendos compellendum
esse; nihil enim certius quam quod a possessore malae fidei
fructus restitui debeant usque ab initio, I. Certum 22. ff.
de rel vindic, L Sed etss 25 ff. de petit, haer ed., Rota co-
ram Crescentio decis. 23 num. 4, et in Romana seu Ber-
gomen. Primogeniturae 15 lunii 1789 coram  Cesarel.

Quintum denique dubium affirmativo responso dimitten-
dum videretur favore Canonici V. vel Capituli, remanente
penes Episcopum iure visitationis quoad eiusdem legati adim-
plementum. Cum enim testator edixerit: relinquo sortem 800
florenorum, onerans de  his duodecim anniversariis  iunio-
rem sacerdotem Capituli, ad iuniorem Capituli sacerdotem
pertinere videtur legatum eiusque administratio; legatum
enim ad eos pertinet, quibus legati verba conveniunt: Rota
decis. 270 n. 7 cor. Malvasia; Mans, consult. 25 n. 12,
Caren. resolut, fovens. 45 n. 4, Rota in recent, decis. 302
n. 15 part. 18, in Romana pecuniaria 12 Martii 1759
8. 3 cor. Elephantutio. Praeterea cum Episcopus Capitulo
facultatem concesserit acceptationis legati, implicite recogno-
visse videtur ad Capitulum ipsum pertinere eiusdem admi-
nistrationem et collationem. Quod et actualis Antistes pro-
basse dicendus videtur, quum de anno 1877 Capitulo man-
davit, ut sors legati ipsius in capitulari arca asservantur.
Ergo concludendum videtur a) administratione et collatione
pii relicti esse arcendum Episcopum.

SIMPLEX BENEFICIUM ESSE VIDETUR. EX altera vero par-
te animadvertendum occurrit, quod sive spectetur* legati
indoles et munia, sive conferendi modus, et personae qui-
bus et a quibus confertur, dubitari non posse videtur quin
pium relictum Simeonis, inter Beneficia vel Capellanias
Ecclesiasticas sit adnumerandum. Sane cum testator reli-
querit florénos 800 ad hoc, ut ex eorum fructibus duode-
cim anniversaria quotannis in perpetuo celebrarentur, fun-
dasse dicendus videtur ecclesiasticam Capellaniam, quin
opus esset decreto -erectionis ex parte Ordinarii-: quia ut
erigantur Capellaniae sufficere fructus assignatos respon-

dit S. C. C. in Savonen. 4 Augusti 1725. Quod fortius te-
nendum, si prae oculis habeatur, testatorem voluisse supra-
dicta anniversaria celebranda esse « a iuniore Sacerdote Ca-
pituli », quae verba Ordinem presbyteralem in Capellano,
actu requirere videntur, subindeque nil magis eiusdem vo-
luntati consonum est, quam ut Capellania ecclesiastica di-
catur, ceu perpendit S. O. in Firmana Capel. 29 Augu-
sti 1722 8§ 7, quaeque in omnibus beneficio ecclesiastico
aequiparatur S. C. in Viterbien. Capellaniae 10 lunii 1876
8. Posita. Concludendum igitur videtur, pium relictum, de quo
est sermo, Beneficium ecclesiasticum vel ecclesiasticam Ca-
pellaniam dicendum esse.

Quae quidem Capellania Canonico postremo nominato
conferenda videtur, licet natu minimus non sit. Hanc enim
fuisse mentem fundatoris uno ore tenent Rmus Episcopus
et Canonici Ecclesiae Cathedralis. lamvero in omnium ocu-
los insilit, magni ponderis esse huiusmodi testimonium, eique
fidem adiungendam esse; testimonia enim eorum qui praese-
ferunt scientiae causam, familiaritatem vel consuetudinem
cum testatore, graviora haberi debent si cum testamenti li-
tera et testatoris voluntate consentiant, ad firmata per Ro-
tam decis. 146 n. 15 coram Malvasia; Gabriel, conclus. 3
n. 3, Menoch. de coniect. ult. volunt. Hh. 5 num. 15; et
Rot. in rec. decis 260 num. 13 part. 9> coram. Canili,
dec. 260 num. 3.

Hanc autem interpretationem, de facto recepisse volun-
tatem testatoris firmat observantia; pium relictum enim an-
teactis retro temporibus collatum semper fuit Canonico iu-
nior!, seu postremo nominato. Ex quo concludendum vide-
tur ad hunc pertinere ex voluntate fundatoris, non vero ad
natu minimum.

Qui autem semel illud obtinuit, quoad vixerit eodem
gaudere debere videtur, prout in tertio dubio proponitur, ac
per consequens canonicum B. non teneri ad illud dimitten-
dum favore canonici V. Hanc fuisse testatoris mentem, erui
posse videtur ex eo quod expresse disposuit , quod canoni-

cus Gr. eodem perfrueretur usque ad vitae exitum; nec non
ex eo quod canonicus B. qui pium relictum post primum
obtinuit, usque ad mortem et ipse illud retinuit. lamvero
nihil tutius afferri potest ad voluntatem testatoris interpre-
tandam, quam consuetudo illorum qui antea successerunt, ad
tradita per Rotam in recent, decis. 254 num. 6 part. 15,
in nuperrim.  decis. 28 num. 4 tom. 6 coram Ansaldo;
deciss. 706 n. 8, e in Arimnen. Immissionis 5 Ilulii 1772
8 final, coram Origo, e decis. 129 n. 7 coram Malvasia.

Ex quo sponte veluti.sua fluit, canonicum V. quavis ra-
tione destitutum esse ad perceptis fructus repetendos. Dato,
atvero minime concesso, quod ipse pium relictum possidere
debeat quousque iunior perseveret, haud melior actoris hac
in parte causa evadit. Quandoquidem videtur locum non esse
repetitioni redituum pii relicti favore Canonici V. nisi a
die 27 Maii 1879, qua per recursum eiusdem Canonici ad
S. C. C. in dubium revocatum fuit ius Canonici B. in eo-
que desiit bona fides. Sane neminem latet fructus ex eo die
restituendos esse, quo per interpellationem in possessore de-
siit bona fides. Rota decis. 132 num. 2 coram Malvasia,
et in Asculana  fideicommissi 2 lunii 1777 8§ 11 cor. Muto,
et in  Firmana immissionis in sSpecie  super fructibus 4
lulii 1791 8 2 coram eod. Malvasa

Ex superius dictis prono veluti alveo fluere videtur, ius
collationis in themate ad Episcopum pertinere; ad tramites
enim sacrorum canonum, Episcopus est ordinarius collator
Beneficiorum suae dioecesis, sive agatur de Beneficiis libe-
rae collationis, sive de Beneficiis iuripatronatus obnoxiis.
Facta vero collatione, veluti consectarium sequitur ad eum
pertinere administrationem, cuius favore ipsa collatio facta
fuit.

Quin ad obtinendam in themate administrationem, Capi-
tulum subsidium captare valeat ex eo quod sors pii relicti
deposita fuit in arca capitulari; id enim ad cautelam, et quo
tutius custodiretur factum est, ceu Episcopus in sua infor-
matione testatur. Ex quo concludendum videtur ius collatio-

nis ad Episcopum, administrationem ad Canonicum B. per-
tinere.

Hisce utrinque perpensis, remissum fuit EE. PP. sapien-
tiae ac iuris peritiae, quonam responso dirimenda essent

Dubia.

[. An pium reictum Smeonis beneficium ecclesia-
gticum, vel potius legatum pium dicendum st in  casu.

[l. An  idem reictum canonico natu minimo, vel po-
tius postremo  nominato, conferendum sit in  casu.

[11. An  qui semel obtinuit, perpetuo, vel potius quoad
usgue iunior perseveret, eodem gaudere debeat in  casu.

Et quatenus negative ad primam partem, affirmative ad
secundam

IV. An e a quo tempore sit locus repetitioni redituum
pii relicti favore canonici V. in casu.

V. An et cui competat ipsius relicti administratio et
ius collationis in casu.

RESOLUTIO. Sacra C. Concilii, re cognita, sub die 29
Maii 1880, respondendum censuit:

Ad |. Negative ad primam partem, affirmative ad se
cundam.

Ad IL Negative ad primam partem, affirmative ad se
cundam.

Ad III. Affirmative ad primam partem, negative ad se
cundam.

Ad IV. Provisum in praecedenti.

Ad V. lus conferendi spectare ad Episcopum, admini-

strationem spectare ad  Canonicum legatarium, firma ta-
men remanente custodia titulorum  reditus publici in  capsa
capitulari.

Ex QUIBUS COLLIGES:

. In quamplurimis differre ecclesiastica beneficia a le-
gatis piis et a capellanis laicalibus.

Il. Substantiale tamen discrimen inter beneficia eccle-
siastica et alia pia relicta, in hoc praecipue consistere quod
in beneficiis et capellaniis ecclesiasticis fundandis, decretum
erectionis, et in eorumdem collatione canonica institutio
omnino requirantur; quae non requiruntur pro piis legatis
aut laicalibus capellaniis.

I1l1. Capellanias laicales et legata pia parum inter s
differre; hinc illae ceu legata pia considerari solent.

V. Pium relictum in themate accensendum esse lega-
tis piis; quod ex voluntate testatoris obtineri nequit, nisi a
canonico, cui,, ab Episcopo conferendum est, qui ex iure est
collator ordinarius beneficiorum suae dioecesis.

V. Beneficia et legata pia praesumi perpetua, nisi con-
trarium clare demonstretur ex voluntate testatorum, vel
quia Summus Pontifex perpetuitatem abstulerit, et invexe-
rit manualitatem.

V1. Hinc legatum pium in themate semel collatum po-
stremo ad canonicatum evecto, ab isto retineri potest do-
nec inter vivos agat.

DISPENSATIONIS AB IRREGULARITATE

Die 29 Maii 1880.

Per summaria precum

COMPENDIUM FACTI. Episcopus U. sacratissimo Principe
commendavit pro dispensatione ab irregularitate ex defectu
corporis, quemdam Salvatorem qui Ecclesiasticae militiae no-
men dare vehementer exoptabat. Porro defectum, quo laborat,
refert Episcopus in eo esse quod ex male reducta luccatione
brachium sinistrum ad cubitum nullatenus flectat, sed ma-
neat extensum. Ex quo fit:

« 1. Quod albam, ut commodius fiat, ab eodem sinistro
brachio induere incipiat ;

« 2. Quod manus nequeat sursum elatas ante pectus
» habere, sed eas sive iunctis, sive non, una cum brachiis,
» laeso conformando sanum, ne indecore discordent, pene
» recta parallella ad planum linea teneat extensas;

« 3. Quod in osculando Altari idem brachium versus po-
» steriorem Mensae partem debeat producere, ne ulla eveniat
» incongrua corporis contorsio;

» 4. Quod in sumptione s. Hostiae patenam eidem sup-
» ponat pene Corporali adhaerentem, ac eodem modo habeat
» Purificatorium ad communionem Calicis;

» 5. Demum quod in danda populo benedictione laesum
» brachium suo inhaerens lateri teneat extensum, ne in-
» convenientius illud per obliquimi versum inguen dexterum
» ducere cogatur.

« Quum autem nec brachium ad numerum, nec manus
» ac digiti ullo vitio afficiantur, aut vel laevissima a suis
» actibus et motibus impediantur difficultate, omnia quae
» respiciunt sacramenti elevationem, sacrae Hostiae fractio-
» nem atque purificationem vasorum, rite persolvit. Insuper
» in iis etiam quae notata fuere, nil videtur in operante
» adeo indecens occurrere quod adstantium vel moveat risum
» vel pietatem offendat. »

M

GRATIA DENEGANDA VIDETUR. Omnes corpore vitiatos esse
arcendos a ss. Ordinibus, ne scandalum aut saltem populi
admirationem causent in sacro litando, eruitur ex Can. Il-
li iter at os dist. 36 - ibi - « lllitteratos aut aliqua corporis
parte vitiatos vel  imminutos, nullus praesumat ad cleri-
catus ordines promovere. Cui concinit Cap. Presbyterum
de Cleric. aegrot. in quo Eugenius Papa sacerdoti non per-
mittit missam celebrare quia, ut Pontifex ait,- nec secure
propter  debilitatem, nec sine  scandalo  propter  deformita-

tem membri hoc fieri posse con fidimus. Id ipsum tandem
statuitur in tit. XIX Lib. i Decret, de corpore vitiatis
ordin. vel. non. Cum itaque in facto consistat, quod vitium
quo in themate orator laborat, huiusmodi sit, ut neque se-
cure propter debilitatem, nec sine scandalo, aut saltem sine
populi admiratione, ipse Missam celebrare queat; sponte ve-
luti sua sequitur, eumdem ad ecclesiasticam militiam et
ordines suscipiendos admitti non posse. Quinimo cum aga-
tur de promovendo, non autem de promoto ad sacros ordines,
ratio suppetit qua a sacra militia facilius repellendus sit cle-
ricus iste, ceu ex thesauro resolutionum s. C. C. eruere est.

GRATIA CONCEDENDA VIDERETUR. Verumtamen ex alia
parte animadvertendum occurrit, superallatam brachii rigi-
ditatem huiusmodi haud esse, quae irregularitatem ob cor-
poris defectum in Can. Mit. dist. 26 et in Cap. Presbyte-
rum de Cleric. aegrot. vel in Cap. 1. e 6 de corpore
vitiatis ordin, vel non eomminatam inducat. Ex factorum
siqguidem historia, quam superiusinnuimus, nobis scire datum
est, quod vitium, quo Salvator V. laborat, neque sacrarum
rubricarum, quae pro sacro litando praescribuntur, observan-
tiam impedit, neque scandalum seu admirationem populi
Missae sacrificio adstantis causéat.

Verumtamen admissa etiam hypothesi, in themate agi de
corporis defectu, qui irregularitatem inducit, nonnullae ta-
men suppetunt causae, quae dispensationem ab huiusmodi
irregularitate concedere suadent. Adest praeprimis Episcopi
votum : ast quanti Episcopi votum faciendum sit, ex eo col-
ligitur quod Summus Pontifex solet in hisce negotiis rem
totam iudicio Episcopi committere, veluti Reiffenst. tradit
titt 20 num. 37 de corpore vitiatis etc. citans Rebuffum in
praxi beneficiorum 8  de dispensatione cum corpore vitiatis
num. 7-ibi - «Non solet Papa cum corpore vitiatis directe
» dispensare; sed rescribit potius ordinario loci, ut si ex
inspectione oculari cognoverit non adesse tantam deformi-
» tatem, ut exinde possit in populo scandalum oriri, nec
» ullus Canonum obsistat, ipse dispenset. »

M

Adest secundo loco praeclarum Salvatoris ingenium, et
iuvenibus erudiendis. peritia cum probata dispositione animi
ad clericalem militiam, illiusque candidi mores, et prae his
etiam omnibus grave iudicium Episcopi super praecisa ne-
cessitate Sacerdotum in sua dioecesi. Hisce praenotatis quae-
situm est quomodo essent dimittendae preces clerici Salva-
toris.
RESOLUTIO. Sacra Concilii Congr. sub die 29 Maii 1880
respondit:

Arbitrio et conscientiae Episcopi, facto verbo cum SSmo.

ERECTIONIS HOSPITALIS

Die 26 lunii et 24 lulii 1880.

COMPENDIUM FACTI. Canonicus Antonius Maestri, suis ex-
tremis tabulis testamentariis, reliquit, titulo legati, scuta4000
parvamque domum, eum in finem ut Hospitale,ad sublevandam
inopiam infirmitate laborantium, aedificaretur. Cum autem
ad hoc laudabile opus aggrediendum tale legatum satis non
esse videretur, praestolari piae voluntatis executores optimo
consilio statuerunt, ut sors fructibus augeretur. Aliquos vero
post annos ex pia largitione Octavii Mazzoni Maestri, ad
eundem finem, alia summa accessit; tantaque pecuniae copia
subinde in praesentiarum habetur quantam opus postulare
existimatur.

'Verum legata domus ex peritorum iudicio haud apta est;
nec propter angustiam loci et aeris insalubritatem alibi
erigi Hospitale non valet nisi in Ecclesia SSmae Virgini
de Pace dicata, quae extra oppidum sita est. Architectus cui

mandatum fuit, ut lineis describeret aedificii erigendi ichno-
graphiam, diligenti studio omnibus bene perpensis renuncia-
vit, quod Hospitale occuparet partem Ecclesiae posteriorem,
cum parva adiacenti platea, sa cristiani et duo altaria. Pars
autem anterior ecclesiae eiusdem, restaurata cultui omnino
restitueretur. Cum autem haec Ecclesia ad Collegiatae Ca-
pitulum spectet, hinc de compensatione largienda actum fuit,
atque altero audito viro, in arte perito, hac super secunda
gquaestione, constitutae fuerunt mille libellae, impendendae Fa-
bricae Ecclesiae Collegiatae, ad quam etiam conservatio per-
tinet praedictae Ecclesiae.

Qua de re supplex oblatus fuit libellus, ut s. Sedes per-
mitteret occupationem partis praedictae Ecclesiae, solutis
mille libellis, pro Hospitalis erectione. Episcopus de infor-
matione rogatus, votum emisit favorabile; proposuitque ut
mille libellae adhiberentur in restauratione Collegiatae, po-
tius quam investirentur.

SSiseegtaatio syaiopiic».

QUAE SUPPLICI LIBELLO ADVERSANTUR. Conservationem
imo et restaurationem fatiscentem Ecclesiarum quantopere
commendarunt Tridentini Patres ut deprehendatur, satis est in
cap. 7 sess. 21 de Reform, oculos iniicere; et ad huius prae-
cepti tramites sacra haec Congregatio saepe Ecclesiarum de-
molitioni obstitit, uti in Ravennaten. 29 Iulii 1775 et in
Aesina  Demolitionis 26 Augusti 1780. Quod s facultas
haec aliquando indulta fuit, gravibus de causis contigit, et
praesertim ob irreverentiae ac profanationis periculum, cui
aliqua Ecclesia obnoxia erat, quod abest in themate.

At maiora urgent, quandoquidem in themate agitur de
alienatione Ecclesiae. Sciunt autem et qui nihil sciunt, Ec-
clesias utpote res sacras Deoque dicatas, extra humanum com-
mercium positas esse, subindeque earumdem alienationem
prohiberi utrumque ius amico foedere praedicat. L. si in
emptione 34 8 Omnium ff. De contr. empt, L. 2 e 9

Cod. De religiosis e sumpt. f nn, Can. S quis obiecerit 1
g 3 e Cap. Querdlam 14 De Smon.

Quin adiutorium quaeratur in conversione Ecclesiae ad
Hospitale, et necessitate ob deficientiam alterius aptioris
loci. Facile enim id credi non potest. Non agitur enim de
insula undique domibus instructa, sed de parvo pago, cu-
ius fines ampliari valent. Insuper animadvertendum agi
de re extra commercium posita, eo quia Deo dicata, su-
bindeque ad nullum usum, licet pium, converti nequit ceu
ex sententia D. Thomae docet Card. Capisuccus Controv. |I.
De vot. sol. quaest, un. 8. 2 vers. Contra haec - ibi - « S.Tho-
» mas cum dicit res divinas non esse convertendas in usum
» humanum, loquitur de usu humano generalissimo; nec li-
» mutationem ullam apposuit, ut intelligatur se loqui de usu
» humano non solum profano, ad quem nulli dubium est,
» res divinas non posse converti, sed etiam pio, qui simul
» est usus humanus, unde consulto s. Doctor utitur illa voce
» de usu humano, absque ulla limitatione, ut omnem huma-
» num usum comprehenderet. »

QUAE SUPPLICI LIBELLO FAVENT. Contra sed vero perpen-
das novum haud esse in Ecclesia, quae recte vocatur vera
mater pauperum, ut ipsius bona, imo vasa sacra uti calices
et res pretiosiores vendi possint ad exercenda opera pieta-
tis, puta ad redimendos captivos, ad egenorum inopiam ca-
lamitatemque sublevandam, ut habetur in Can. Aurum 12
gquaest. 2. Inter haec autem pietatis opera maximo favore
semper Hospitalia gaudere videntur, cum sint manentia et
continuata caritatis opera: ac proinde nil mirum si nostro
in casu Ecclesia concurrat in illius Hospitalis aedificationem,
etiam partem Ecclesiae de Pace cedendo, quod demum nihil
aliud esset, nisi rem sacram ad usum aeque pium concedere.

Haec insuper concessio totum utilitatis et nil detrimenti
affert, nam cum Ecclesiae de Pace, in qua parum sacra pe-
raguntur, restauratio graves postulet quotannis impensas, fa-
cile eveniret quod lapsu temporis, deficientibus nummis, in
squalidiorem statum reduceretur , et fortasse necesse foret

eam propter indecentiam claudere: hinc melius esse videtur
parvam habere, sed ornatam Ecclesiam, quam magnam, squa-
lore sordibusque horrentem.

Neque difficultas ex. populi admiratione, scandalo, vel ex
venditione exurgere potest. Populi enim admirationem et scan-
dalum, ex hospitii aedificatione, valde optata a plebe, procul
esse testatur Episcopus. Venditionem autem haud a iure ita
reprobari, ut nullatenus permitti possit. Prostant enim exem-
pla, quae contrarium suadent. Ita in Spoletana Capellae 9
Sept. 1730 dub. 1 confir. 17 Nov. 1731 e 12 Febr. 1735
exposuit Seminarium, se in solo Lateranensi duas dirutas
possidere Ecclesias, una cum nonnullis bonis in castro Val-
lis sitas, ideoque supplicavit pro opportuna abalienendi ve-
nia, et impetravit. Monasterio Vallis viridis ob motum ter-
rae diruto, moniales migrarunt ad castrum vetus, novum-
que ibi monasterium construxerunt. Ut autem monasterii
clausura conficeretur, postularunt parvam ac depressam Ec-
clesiam monasterio proximam dirui, Ecclesiae diruendae
pretium patronis exolvere vel aliam in situ ipsis accepto re-
aedificas paratae. Voti compotes factae sunt moniales, sed
pro exequutione remissa res fuit ad Cardinalem Praefectum
ad mentem: Hieracen. Exempt. 6 Dee. 1760 dub. 2. Nec,
ceteris missis, desunt exempla in hac ipsa alma Urbe, in
qua concessa fuit faciliti)s destruendi Ecclesias atque in pro-
fanos usus convertendi, quemadmodum accidit triginta ferme
abhinc annis de Ecclesia s. Stephani, quae prospiciebat Ec-
clesiam s. Luciae vulgo del Gonfalone, in qua modo do-
mus extructa manet: necnon de alia Ecclesia s. Mariae ad
Soolia  Christi nuncupata, in qua pariter domus viginti fer-
me abhinc annis extructa fuit.

tlisce igitur utrinque breviter delibatis, remissum fuit
EE. PP. iudicio sequens enucleare

Dubium.

An e quomodo annuendum sit  precibus  oratoris in
casu.

RESOLUTIO. S. Concilii Cong. re cognita sub die 24 lu-

lii 1880 respondere censuit: Affirmative iuxta votum Epi-
scopi, facto verbo cum SSfao.

Ex QUIBUS COLLIGES:

I. Ecclesiam rite vocari pauperum matrem ; cum saepe
saepius induisent sacras res pretiosiores venundari ad exer-
cenda pietatis opera: puta ad redimendos captivos, ad ege-
norum inopiam et calamitatem sublevandam.

1. Aurum Ecclesa habet, non ut servet, sed ut ero-
get, et subveniat in necessitatibus. Quid, opus est custodire
quod  nihil adiuvat? Nonne dicturus est Dominus. cur
passus es tot inopes fame emori? et certe habebas au-
rum j, unde  ministrasse  alimoniam; * (Can.  Aurum 12
quaest. 2-)

[11. ldeo mirum haud esse, ([nhod etiam in themate in-
duisent Apostolica Sedes, ut pars ecclesiae, pretio modico,
cederetur in aedificationem Hospitalis, in quo continuata
charitatis opera exhibentur, erga inopes, morbo laborantes.

EX S CNR HEORRM H RGIARM

REDUCTIONIS PENSIONIS
Diebus 28 lunii (878 et 17 Decembris 1880.

COMPENDIUM FACTI. Archiepiscopus Dioecesis O. Antonius
S. mense Martii 1876 S. Sedi exponebat ex decreto Pii VI
felicis recordat. edito die 9 Martii 1803 Mensae suae onus
erga Episcopalem B. fuisse impositum, pensionem solvendi
annuam in libellis 4800. Huiusmodi oneri satis fieri potuis-

se absque gravi incommodo, tempore quo praeter libellas
centummille annui reditus Archiepiscopalis Mensa O. possi-
debat « sed praesenti hoc tempore, post bonorum Ecclesia-
» sticorum Usurpationen!, non plus quam decem et octo mille
» libras pro annuo reditu a publico aerario adsignatas ha-
» bet, idque cum onere quorumdam debitorum : (tributo-
» rum a Gubernio impositorum). Quaerit igitur ipse Archie-
y> piscopus Orator (ita preces prosequebantur) an teneatur
» ex isto reditu pensionem illam, vel aliquam eius partem
» Episcopali Mensae B. persolvere, vel an queat se ab hoc
» onere, stantibus extraordinariis rerum mutationibus, to-
» taliter absolutum putare. Quod probe iure necessarium
» omnino est, tum ne B. Mensa, iure suo, si adhuc extat,
» iniuste fraudetur , tum ne in casu contrario indefinitum
» onus Mensae imprudenter impositum in futurum relin-
» quatur. »

Cum ex parte Episcopi fe. obsisteretur, et servandam esse
pensionem demonstraretur, res coram plena Congregatione
disputanda demandata est.

ARGUMENTA ARCHIEPISCOPI O. Rationibus introitus et exi-
tus suae Mensae ad acta exhibitis Archiepiscopus Antonius S.
ostendebat: reditum oneribus obrutum ad praesens haberi in
libellis 21361:25. Oneribus vero detractisin libellis 7080:98,
superesse libellas 14280: 67 dum e contra eo tempore quo
pensio imposita est, inter 100,000 et 120,000 libellas re-
ditus nutare consueverat. Enormem differentiam causam
habere ab decimarum absolutione: seque reapse tenuisse, ces-
sante decimarum exactione, pensionem quoque cessare de-
buisse. Id facto fuisse confirmatum: nam quindecim abhinc
annis Episcopus B. nihil de huiusmodi pensione obmus-
sitavit.

EPISCOPI B. DEDUCTIONES. Ante omnia monebat non agi
in casu de vera pensione, titulo lucrativo imposita, sed de

responsione, oneroso titulo constituta, pro dotatione in com-
pensationem fundorum rusticorum, qui a Mensa B. avulsi,
Sedi O, adsignati fuerunt a Summo Pontifice Pio VII die 9
Martii 1803: ope Bullae Apostolicae quae ita se habet: « Ad
» Mensae B. dotationem , pensionem annuam ab omni et
» quocumqgue onere liberam, immunem et exemptam per-
» petuis futuris temporibus duraturam, bismille et quingen-
» tarum libellarum similium, super Mensae Archiepiscopa-
» lis O. fructibus, reditibus, et proventibus, per praesentes
» reservamus, et ad illam ex nunc modernum et pro tem-
» pore existentem Episcopum B. illiusque Mensam Episco-
» palem nominamus » Huius vero summae solutionem locum
habuisse usque ad annum 1852.

Contendebat secundo loco Mensam O. 18,000 annuas li-
bellas percipere: Mensam vero B. vix .1436: 16. Nec expen-
sas pro concionatone quadragesimali tempore, neque alias
huiusmodi sibi opponi posse, pro reditu debitricis Mensae
minuendo. Se concipere nequire qua ratione per decimarum
abolitionem cessasse pensionem ipse censeat, qui alias pen-
siones absque ulla exceptione persolvit. Ceterum decimarum
abolitionem sibi opponi nequire alia etiam de causa: quia
nempe Bulla Piana Mensae B. donationem super reditibus
in genere Archiepiscopalis Sedis imposuit, non super uno
vel altero reditu taxative designato.

Addit ideo pensionem ab anno 1852 exactam amplius
non fuisse, quia Mensa B. vacabat, et vacante anno 1860
etiam Archiepiscopali Sede O. regium Aerarium omnia sua
fecisse utriusque Mensae bona. Archiepiscopum Antonium S.
sibi imputare debere, quod tributa Mensae imposita fuerint
absque detractione pensionis de qua quaestio est, quam de-
nunciare noluit.

Tandem, eo quod Bulla Piana declaravit Mensae B. as-
signari « pensionem annuam, ab omni et quocumqgue onere
» liberam, perpetuis futuris temporibus, » teneri merito posse,
vectigalia omnia ab Archiepiscopali Mensa O. esse substi-
nenda. Tamen se consensum praestare pro pensionis dimi-



$2 REDUCTIONIS PENSIONIS

nutione, habita tributorum ratione, ad libellas 3000, a die 18
lunii 1874, qua Archiepiscopus reditus percipere cepit: immo
quoad transactum tempus, se alicui’ condonationi paratum
exhibere. Haec vero omnia servaturum se polliceri, dum-
modo brevi manu solutio pensionis locum haberet, ne Gu-
bernium vectigalia pensionis iterum peteret.

ANIMADVERSIONES EX OFFICIO. Sedulo esse investigandum
Consultor aiebat, an vera pensio, vel potius dotatio in casu
existeret: ex hoc enim pendere applicationem decreti Cum
nuperrimis.  Pensionis naturam excludere videri notam per-
petuitatis: nam pensio definitur a Gigante dépens. 1 n. 1
certa pars fructuum, ad tempus, non in perpetuum  sepa-
rata. Ex perpetuitate Canonistas distinctionem inter benefi-
cium et pensionem mutuari ceu ait Fagnan. in cap. ad au-
dientiam de rescr. n. 98 Beneficium  Ecclesiasticum  eco
sui  natura debet esse perpetuum , pensio autem non est
perpetua, sed temporalis.

Attamen non esse praetereunda illa decreti Cum nuper-
rimis verba quae habent: nullo facto inter ipsamet benefi-
cia ipsasque pensiones discrimine. Hoc sub respectu forsan
aliguam admitti posse reductionem. Immo s. Congregatio-
nem capita reductioni subiecta indicasse in Romana seu
Firmana Reductionis pensionis diei 5 Aprilis 1878. Re-
ductionem in casu fortius locum habere posse, si ob solu-
tionem brevi manu peragendam, pensionatus vectigal nul-
lum persolvat.

Hisce disputatis Emis Patribus propositum fuit diri-
mendum

Dubium.

An, quomodo, a qua die e in qua summa applican-
dum st decretum Cum  nuperrimis relate ad pensionem
mensae  Episcopalis B. in  casu.

Et in generalibus comitiis diei 20 lunii 1878 respon-
sum prodiit:

Ad mentem: mens est ut Mensa O. super propriis re

ditibus per solvat libellas 3000 deductis expensis, brevi manu,

libertate relicta Episcopo  B.  tramigendi super  pensioni-
bus in antecessum haud solutis.

CAUSAE PROSEQUUTIO

Biennio ab hac resolutione transacto, ad s. Sedem recur-
sum habuit novus Archiepiscopus O. Bonfilius M., qui de-
functo Antonio S. successerat. Hic adducens indefenso Ar-
chiepiscopo Antonio S. resolutionem diei 28 lunii 1878 edi-
tam fuisse, quasi per restitutionem in integrum, emissae de-
cisionis revisionem expostulabat. Narrabat enim « pensionem
» Episcopo B. concessam in libellis 3000, ita Mensam O.
» obruere, ut Titulari impossibile sit proprio decori pro-
» videre, nec non officialium ac familiarium suorum merce-
» dibus satisfacere, Mensae onera sustinere, pauperum ne-
» cessitatibus occurrere, Seminarii manutentioni providere
» aliasque expensas inevitabiles quam plurimas obire. »

Precibusad S. O. Ep. et Reg. a Pontifice ablegatis, eius-
dem S. C. Moderatores causam reproponi mandarunt: haud
remota interim, editae resolutionis exequutione, rescribentes
sub die 12 Augusti 1880: Reproponatur in plenario Audi-
torio s.  Ordinis, praemonitis partibus, non retardata in-
terim  solutione libellarum 3000, iuxta resolutionem S C.
die 28 lunii 1878.

Novi ARCHIEPISCOPI NOVAE DEDUCTIONES. Facti circumstan-
tias recolebat ille, quibus stantibus Pius VII Mensae B. pen-
sionem libellarum 4800 constituit, ut ostenderet totum eo
tempore Archiepiscopo O. onus impositum fuisse, ac pensio-
nem veram esse eam, de qua agitur. Etenim verbum pen-
sio quod in Pontificia Bulla existit, rem a pensione diver-
sam significare nequire, prouti est, non dotationem. Insuper
Bullae contextu inspecto, expressum in ea haberi «' cum vero
» nuper expressi reditus, infra clarius explicandi ad mensae
» Episcopalis B. dotationem non satis esse videantur, -pen.-

Acta, Tom. XIV, fase. CLVII. 3

» sionem annuam etc. » Haec autem secumferre non dota-
tionem, sed existentis iam dotationis supplementum, favore
Episcopi B. Pontificia voluntate concessum, quod pensionis
essentiam non destruit.

Hisce in facto praeiactis, duas iuris quaestiones propo-
nebat. 1. An obligatio pensionem solvendi duraverit usque
adhuc 2. quatenus affirmative, an pensionis diminutio locum
habeat ad normam decreti Cum nuperrimis.

Quoad primum quaesitum, ostendens Mensae O. conditio-
nem funditus esse immutatam, cum nec decimae nec bona
stabilia, neque aliud caput quodcumque impositae pensionis
tempore existens in praesenti supererit, contendebat pen-
sionem in vanas auras abiisse, deficiente eiusdem fundamen-
to. Neque respondendum esse, loco bonorum stabilium vel
capitum mobilium, haberi reditum a Gubernii aerario sol-
vendum. Hunc namque esse mere personalem , a Gubernii
arbitrio dependentem, a dotationis natura penitus diversum,
cumque ea nunquam confundendum.

Quoad secundum iterum demonstrata verae pensionis in-
dole, mordicus insistebat pro eius diminutione vel etiam ex-
tinctione. Cum enim pensio sit certa pars fructuum alicuius
beneficii, eius sortem sequi deberet. Mensam O. 100,000 an-
nuas libellas iam possedisse: in praesenti vix 13712: 38 ser-
vare, hoc est vix sextam antiqui reditus partem. Propor-
tione eadem, quoad pensionem instituta, erui: de libellis 4800
vix 415:20 Episcopo B. deberi. Ex his detracto tributo
triginta libellarum pro quolibet centenario, manere libel-
las 293: 26.

Ceterum mensam B. satis locupletem factam fuisse an-
no 1803, cum loco sex oppidorum Dioecesi A. assignatorum,
sex habuit oppida florentissima a Dioecesi O. avulsa: quibus
nonnisi ad abundantiam pensio addita est. Verum esse in
praesenti, reditum ex publico Aerariotantum in libellis 743
Episcopo B. fuisse constitutum: ast illum aliunde habere,
unde defectui amplissime suppleat.

EPISCOPI B. RESPONSIONES. EX Bullae verbis, ac ex ipsis

adversis argumentationibus (ita ipse) planum fit pensionem
in dotationis supplementum concessam fuisse Mensae B. in
perpetuum. Quoties vero pensio perpetua est, concidit cum
censu, et non videtur differre a censu novo ceu uno ore
tradunt canonistae ac praecipue Card. Be Luca et Pikier.
Nec verum est anno 1803 locupletiores factam fuisse Men-
sae B. conditionem, nam loco sex oppidorum quorum popu-
lus animarum 11,168 constabat, sex oppida recepit anima-
rum numero 4860. Cum vero ex hac mutatione Mensae do-
tatio detrimentum persentiret, aequum fuit, pensione per-
petua eius damno providere. Ergo pensio, tum causa inspe-
cta ob quam concessa est, tum eius perpetuitate, verae do-
tationis indolem sumpsit, nullo modo cum pensione, qua tali,
confundendam.

Haec non ad mei ipsius commodum, sed ut Mensae mihi
traditae iura sarta tectaque sint. Transeunt Episcopi, mensa
autem manet: quae nisi pensionem exigeret, nec congruam
attingeret (1). Etenim dum Archiepiscopus O. 18,000 libel-
las ex traditis sibi publici reditus titulis exigit, Episcopus B.
libellas tantum 743 ex iisdem titulis habet. Cetera incerta
omnino sunt, et a Gubernii Moderatorum voluntate omnino
dependentia.

Monstruosa est proportio ex adverso instituta pro pen-
sionis diminutione adstruenda. Ponit enim antiquum redi-
tum in libellis 100,000, nulla onerum (quae gravia erant)
habita ratione: novum reditum, oneribus cuiusque generis sub-
ductis, indicat. Ex libellis 418,20 tributum triginta libella-
rum pro unoquoque centenario, iam detractum cum suum
reditum ad minimum cohibuit, iterum subducit, cum ma-
nifesta invocatae proportionis laesione et computationis er-
rore. Quo super capite satis iam largitum est, cum loco li-
bellarum 4800, tantum 3000 Mensae B. de bono et aequo
adsignatae sunt.

His aliisque amplissime disputatis propositum est

(1) Confer deductiones quee progant in Vol. VI, pag. 327.

IHHubium

An e quomodo recedendum sit a resolutione edita in
generalibus  comitiis diei 28 lunii 1878 in  casu.

Et in Congregatione generali habita sub die 17 Decem-
bris 1880 Emi Patres responsum dederunt:

In decisis et amplius.

Ex HIS OMNIBUS COLLIGES:

I. Pensionem perpetuam quae in supplementum dotatio-
nis Beneficii seu Mensae conceditur, caput mobile conficere
beneficii proprium, atque a vero censu non differre.

I[I. Ad normam decreti Cum nuperrimis, reductionem
proportionalem pensionum instituendam esse post congruae
conciliaris praelevationem.

I1l1. Concurrentibus circumstantiis prouti in casu, satis
aequitati consultum fuisse, cum ratione habita diminutionis
redituum pensionati, tributa fere omnia ipsius pensioni pro-
pria pensionarius in se sumpsit.

IV. Gravibus de causis,' praesertim cum a personis in Ec-
clesiae Hyerarchia eminentibus gravamina afferuntur, quasi
per redtitutionem in integrum alicuius supremae decisionis
revisionem quandoque concedi.

V. Id fieri ob aequitatem illam quae in Ecclesiae iudi-
ciis suprema lex est, ne ob accuratae indaginis defectum,
cuiusque negotia, ac praesertim iustitia, detrimentum pa-
tiantur.

EX SCNGEATINE INOAS

DECRETUM
Feria Il die 20 lunii 1881

e

NJacra  Congregatio Eminentisssimorum ac Reverendissimorum
Sanctae Romanae Ecclesiae Cardinalium a SANCTISSIMO
DOMINO NOSTRO LEONE PAP A Xlll Sanctaque Sede
Apostolica Indici librorum pravae doctrinae, eorumdemque
proscriptioni, expurgationi, ac permissioni in universa chri-
stiana Republica praepositorum et delegatorum, habita in
Palatio apostolico vaticano die 20 et 27 lunii 1881 damnavit
et damnat, proscripsit proscribitque, vel alias damnata atque
proscriptam  Indicem librorum prohibitorum referri  manda-
vit et mandat quae sequuntur Opera.

Sac. C. M. CURCI. La Nuova Italia e i Vecchi Zelanti. Studii utili
ancora all'ordinamento dei partiti parlamentari. Firenze, Fra-
telli Bencini editori, 1881. Decr. S. Off. Fer. IV. die 15 lu-
mi  1881. Auctor laudabiliter se subiecit et opus reprobavit.

BURWOUF EMILE. Le Catholicisme contemporain. Paris, Calman Lévy
éditeur, 1879. Decr. 14 Februarii 1881.

Auctor (Placido Casangian etc.) operis cui titulus: Risposta finale
degli Orientali agli Occidentali: prohib. Decr S. Off. 12 Mar-
tii 1873 laudabiliter se subiecit et opus reprobavit.

Feaia Il die 21 lunii 1881

BURNOUF EMILE. La science des Religions. Paris, Maisonneuve e C,
1876.

RENAN ERNEST membre de I'Institut. L'Antéchrist. Paris, Michel
Lévy freres éditeurs. 1873.

— L'Eglise Chrétienne. Paris, Calman Lévy éditeur. 1879.

JACOLLIOT LOUIS. Les Fils de Dieu. Paris, 1875.

— Le Pariah dans I'humanité. 1876.

— Genese de I'humanité , Fétichisme, Polithéisme , Monothéisme.
Paris, 1876.

— Histoire des Vierges. 1879.

GrREGOROvius FERDINANDO. Le tombe dei Papi. Prima traduzione ita
liana rivista ed accresciuta dall'autore. Un volume. Roma,"
fratelli Bocca e Comp. lib. edit., 1879.

— Urbano VIII e la sua opposizione alla Spagna ed all'lmperatore.
Episodio della guerra dei trent'anni. Un volume. Roma, fratelli
Bocca etc., 1879.

CASALIS BERNARDO Avvocato. Libro di lettura per il popolo italiano.
Saluzzo, tipografia fratelli Lobetti-Bodoni, 1880.

MARSELLI NICCOLA. Le origini dell'Umanita. Torino e Roma, Erman-
no Loescher, 1879.

— Le grandi razze dell'Umanita. Torino, etc., 1880.

Auctor (Migorel curé de Malétable) operis cui titulus: La semaine
ou le 3"commandement de Dieu, cum praefatione ms. et numis-
mate panni coloris rubri in quo haec verba leguntur « Dieu
le veut et N. D. de la Salette » prohib. Decr. 6 Decem-
bris 1875, laudabiliter se subiecit et opus reprobava.

Itaque nemo cuiuscumgue gradus et conditionis praedicta Opera
damnata atque proscripta, quocumque loco, et quocumque
idiomate, aut in posterum edere, aut edita legere vel reti-
nere audeat, sed locorum Ordinariis, aut haereticae pravi-
tatis Inquisitoribus ea tradere teneatur sub poenis in Indice
librorum vetitorum indictis.

Quibus  SANCTISSIMO DOMINO NOSTRO LEONI PA-
PAE XIIl per me infrascriptum S. |. C. a Secretis relatis,
SANCTITAS SUA Decretum probabit, et promulgari prae
cepit. In quorum fidem etc.

Datum Romae die 20 lunii e 16 lulii 1881.
FR. THOMAS M\ CARD. MARTINELLI Praefectus.

Fr. Hieronymus Pius Saccheii Ord. Praed.
S. Ind. Congreg, a Secretis.

Loco  Sigilli.

Die 21 lunii et 16 lulii 1881 ego infrascriptus Cursor testor supradi-
cta Decreta affixa et publicata fuisse in Urbe.

Vincentius Benaglia Curs. Apost.

EX AEDIBUS VICARIATOS

LITTERAE Emi. Cardinalis Vicarii de mandate SSmi. D. N. Leonis XI1I
ad Episcopos datae, quoad sacrilegum commercium falsarum reli-
quiarum.

Illme ac Revme Domine

Vigesimus iam. i ere annus est, ex quo nullum beatorum marty-
rum corpus e coemeteriis romanis, quae Catacumbae dicuntur, in
lucem extractum, piae fidelium venerationi , legitima auctoritate,
propositum est. Quapropter, licet petentibus multis, ut sibi aliqua
martyrum corpora concederentur, nullo modo piis eorum desideriis
satisfieri potuit. Sed proximis his praeteritis annis, eiectis e suis
aedibus cum viris religiosis, tum virginibus sacris, effectum est,
ut plures ecclesiae diruerentur vel publicarentur, et Sanctorum re-
liquiae, quae iamdiu e coemeteriis extractae et arcatis ligneis re-
conditae intra monasteriorum claustra vel sub altaribus delitesce-
bant, una cum reliqua ecclesiarum supellectile per Italiam publice
venumdarentur. Non defuerunt homines a fide alieni, et vel ipsis
infidelibus christiani homines peiores , qui spe, lucri eas emerent,
earumqgue veluti monopolium constituere adniterentur.

Quod exsecrabile commercium statim ac innotuit Sanctissimo
Domino Nostro Leoni X111, Pontifici Maximo , venditores pariter
atque emptores ab incoepto deterruit eo decreto , quod eius iussu
sacra Congregatio Indulgentiis et sacris Reliquiis praeposita edidit
die 21 Decembris anno 1878 (1). Attamen, quae temporum perversi-
tas est, homines pecuniae tantum inhiantes animaeque negligentes,
cum non amplius in Pontifice Maximo eam potestatem revereantur,
gqua a re tam nefaria coerceri potuissent, occulte ac maiori studio
ab incoepto opere minime destiterunt.

(1) Habes hoc decretum Vol. Xl pag. 365.



40 LITTERA

Interim vero plures Christifideles, ignorantia huius decreti, Dei
et religionis amore ducti, recte se agere putantes si ex infidelium
manibus reliquias martyrum redimerent, arculas ligneas quibus
illae continebantur, ingenti etiam pretio, sibi comparaverunt, eas-
gue ad lipsanothecam urbanam, ut probarentur, detulerunt. Earum
igitur nonnullae veteres litteras authenticas secum afferebant, aliae
autem iis prorsus carebant; omnes cum signis, tum ceteris indiciis
antiquitatis speciem praeseferebant. Instituto examine retentisque
arculis, quae dubiae fidei visae sunt, quidquid iis continebantur in
subterranea coemeteria delatum est. Ac dolendum profecto plures
huiusmodi reliquias Romae emptas, quin ad iudicium deferrentur
Cardinalis in Urbe Vicarii (qui solus de Reliquiis in suburbanis
hypogaeis veterum christianorum repertis, rite ac legitime iudicare
potest), in dissitas terras perla tas fuisse, ea forte spe ut ab exte-
rarum regionum Episcopis probarentur.

Quum vero perditi homines ex hoc sacrilego commercii genere,
non modica lucra assequerentur, novam fraudem moliri coeperunt.
Etenim arculas ad instar veterum et legitimarum, cum ossibus sup-
posititias, cum signis ex antiquis expressis, ita composuerunt, ut
legitimis similes essent; neque veriti sunt ipsas authenticas litteras
eadem fraude et arte confingere, quo pacto plures in dolum indu-
xerunt. Has insidias et fraudes non semper licuit detegere , imo
timendum est ne ipsi sacrae lipsanothecae ministri , dolis irretiti,
in falsariorum fallacias quandoque inciderint. Quapropter diligenti
investigatione nunc acta coniiciuntur, quibus inquiritur, qui sceleris
auctores et qui illis adiutores fuerint. Interim ab ipso Pontifice
Maximo munus mihi demandatum est monendi Episcopos, ut mar-
tyrum corpora, quae e romanis veterum Christianorum coemeteriis
prodiisse dicuntur, quaeque utcumqgue recognita Ecclesiarum prae-
sulibus nunc exhibentur, generatim suspecta habeant, neque fidelium
cultui proponi permittant, donec novis litteris moneantur qua ra-
tione circa ea se gerere debeant.

Quae res cum magni momenti sit commendatur prudentiae Am-
plitudinis Tuae, cui fausta omnia ac felicia precor a Domino.

Datum Romae ex aedibus Vicariatus, XV kalend. Februarii 1881.

Addictissimus servus verus

R. CARD. VICARIUS

APPENDIX 1.

IN QUA PLURA REFERUNTUR DECRETA S. RITUUM

CONGREGATIONIS

OYETEN.

Rmus D. Benedictus Sansy Fo-
res Episcopus Oveten. ut circa li-
turgiam omnia recte atque ordina-
te procedant, insequentia Dubia Sa-
crorum Rituum Congregationi sol-
venda proposuit, videlicet:

P. 1.

Dubia circa recitationem  Officii.

DUBIUM 1. Ad Officdum Titula-
ris Ecclesiae Parochialis sub ritu
duplici primae classis cum Octava
tenentur tantum Parochi seu Viee-
Parochi, an etiam Coadiutores ad
nutum eis ab Ordinario dati, ut in
administratione Sacramentorum a-
liisque Parochialis Officii ministeriis
iisdem inserviant?

DUBIUM 11. Statutum fuit decom-
muni consensu inter Apostolicae Se-
dis Nuncium in Hispania et civilem
potestatem ut Coadiutoriae iuxta
novissimam conventionem institu-
endae sint perpetuae, collativae, ve-
rague ecclesiastica beneficia: quod
tamen numquam fit ob rerum per-
turbationem, quae executionem il-
lius Conventionis impediunt. Si ne-
gative ad primum Dubium , quae
ritur: tenebunturne post executio-

nem praedictae Conventionis tam-
quam Beneficiarii atque adscripti
stricte?

DUBIUM |Il. Ex Coadiutoribus
nonnulli ab Ordinario adscribuntur
servitio Parochorum , qui praeter
Ecclesiam Parochialem aliam filia-
lem habent, ut ibi residentes omnia
vel nonnulla Sacramenta, Viaticum
et Extremam Unctionem saltem Fi-
delibus ministrent a Parocho de
pendentes, tenentur Coadiutores ad
Officium Titularis illius Ecclesiae
vel tenetur Parochus tantum vel
ambo?

DUBIUM 1V. Qui titulo Patrimo-
nii ordinantur, statim alicui Eccle-
siae adscribuntur ut in ea Missam
celebrent et Parochis inserviant,
non tamen tamquam proprie Coa-
diutores. In his Ecclesiis Officium
choraliter non recitatur. De iure
videtur non habere nec posse Offi-
cium Titularis recitare sub ritu du-
plici primae classis; nonnulli tamen
teneri se iudicant ex titulo adscri-
ptionis, et de facto recitant. Susti-
nerine potest et ad omnes haec pra-
xis extendi?

DUBIUM V. Maxima Paroecia-
rum pars huius Dioeceseos ex va-
riis oppidulis seu pagis efformantur:
nonnullae ex uno tantum. Ab im-
memorabili Titularis Ecclesiae Pa-

rochialis tamquam Patronus loci
seu locorum eiusdem Paroeciae co-
litur , elusque dies a fidelibus uti
Festus habetur sub utroque prae-
cepto. lis in Paroeciis tenenturne
omnes clerici ad Officium Titularis,
tamquam Patroni loci seu loco-
rum?

DUBIUM VI. Titulo Capellaniae
collativae sacros Ordines suscepe-
runt non pauci. Hae Capellaniae
non tantum in Altaribus seu Capel-
lis Ecclesiarum parochialium fun-
datae fuere sed etiam in parvis Sa-
cellis intra Nobilium domus et in
pagis aedificatis cum onere cele-
brandi Missam et populum docendi
sive omnibus Dominicis sivealiquan-
do iuxta fundationem. Ex bis Cap-
pellanis sunt qui ad Titularis suae
Capellae , ab Ecclesia parochiali
separatae, Officium sub ritu duplici
primae classis cum Octava existi-
mant se teneri et de facto recitant,
etiamsi postea Par ochiam titulo pro-
prio vel in oeconomatu teneant, et
onera Missarum locatim adimpleant
per alium in Capella. Alii minime
se obligatos censent. Tenentur ad
recitationem Officii Titularis Ca-
pellarum separatim a Parochiali
templo extructarum?

DUBIUM VII. Ex Parochis sunt
nonnulli, qui aliam Ecclesiam seu
Sacellum habent praeter parochiale
non tamen stricte filiale declaratum,
sed ex antiquo annuente Ordinario
pro commoditate Fidelium longe a
Parochia degentium, ibidem per se
vel per alium Missam celebrant et
in nonnullis Sacramenta, praeter
Baptismum , administrant. Tenen-
turne ad Officum Titularis praefa-
tae Ecclesiae recitandum ?

P. 2.

Dubia, circa Officia Titularium,

DUBIUM |. Nonnullae ex Paroe-
ciis titulo ss. lusti et Pastoris et
ss. Cosmae et Damiani fuerunt ere-
ctae. Una invenitur titulo s. lusti
tantum, alia titulo s. Cosmae, ter-
tia denique s. Hemeterii, cui in Ka-
lendario Hispaniae coniunctim cum
eius fratre s. Celidonio eodem die
officum assignatur. Die IX Augu-
sti s. lustus, qui cum fratre Pastore
celebratur in Hispania. Die XXVII
Septembris s. Cosma cum Damiano
Fratre officium habente.Die XXVIII
Novembris s. Acischis, cui cum So-
rore Victoria officium datur in Hi-
spania. Hi omnes in lectionibus se-
cundi Nocturni ita copulantur, ut
separari non possint, praesertim
cum iisdem loco , tempore et tor-
mentis Martyrium consummaverit.
Merati in additione ad Gavantii
Commentaria Tom. Il. sect. IlI.
cap. X. De occurrentia Offidi- di-
vini seu de Translat. Festor. 8. VIII
ait: « Non esse dividendos eos san-
ctos, qui iuncti sunt per se, et qua-
si ex natura rei, cum videlicet ali-
qua inter eos consanguinitas vel
affinitas intersit: ss. igitur Marcus
et Mércellianus qui erant fratres
ideo non sunt dividendi , licet in
praedicta Ecclesia reperiatur Reli-
quia insignis tantum de s. Marcel-
liano. Qui non sunt pariter divi-
dendi etiamsi unus eorum esset Pa-
tronus vel Titularis. » In Decreto
tamen Sacrae Rituum Congregatio-
nis diei 2 Maii 1801 legitur: « Si
Officium celebrandum sit sub ritu
inferiori, non esse separandum Fe-



stum sanctorum Septem Fratrum,
sed de omnibus Officium coniunctim
peragendum. » Quatenus sequi non
liceat Merati doctrinam, quomodo
ordinandum erit Officium in prae-
fatis diebus? Quomodo et quando
de Sanctis separandis et transfe-
rendis, cum intra Octavam s. Titu-
laris nulla sit dies libera? Notan-
dum est quod ss. Hermeterius et
Celidonius orationem et hymnos ha-
bent proprios et quod ss. lustus et
Pastor non tantum orationes et hym-
nos, sed antiphonas, responsoria,
lectiones in tertio Nocturno, et Mis-
sam.

DUBIUM II. Inter Titulares in-
venitur etiam s. Fructuosus Ep.
Mart. de quo in Breviario Hispano
agitur die XXI lanuarii simul cum
ss. Augurio et Eulogio Diaconis eius-
dem, pro separatione eorum po-
testne sequi regula a sacra Rituum
Congregatione tradita die 1V Se-
ptembris 1745 in Aquén, pro sepa-
ratione s. Dionysii et eiusin mar-
tyrio Sociorum tam in oratione,
quae propria est et unicuique ac-
commodata, quam in reliquis?

DUBIUM IIl. Titulares sunt
s. Georgius M. die XXIIlI Aprilis
s. Felix Africanus die | Augusti,
s. Mammas die VIl Augusti, s. Rosa
Viterbiensis die 1Y Septembris,
s. Aemilianus Conf. XI1 Novembris
et s. Saturninus Ep. M. XXIX No-
vembris, et quibus in aliis Dioece-
sibus Hispaniae Officium celebratur
cum lectionibus pro secundo No-
cturno approbatis, et in Officio
s. Mammetis etiam pro tertio No-
cturno. Postulat Orator extensio-
nem earum Lectionum pro Eccle-
siis Dioecesis, in quibus Titulares

)ix . 43
sunt praefati Sancti cum decem sint
Paroeciae s. Felicis, et sic de
s. Mammete etc.

DUBIUM IV. Inter s. Felicis Ec-
clesias una est perantiqua, in qua
ab immemorabili Officium celebra-
tur non die | Augusti sed XXI Fe-
bruarii, et populus festum in utro-
que foro servat. In illa etiam ima-
go s. Felicis duobus abhinc seculis
sculpta mitra et baculo est insigni-
ta. In antiquis et recentioribus Ec-
clesiae scriptis Parochia s. Felicis
M. tantum nuncupatur, sicut reli-
guae Dioeceses quae eumdem habent
Titularem, et s. Felicem Africanum
die | Augusti venerantur. Ratio
celebrandi Officum die XIX Fe-
bruarii alia esse nequit nisi quod
in antiquo Breviario Ovetensi hac
die de eo fiebat. Legitur enim:
« XIX Februarii ss. Felicis et Ma-
chabeorum MM. (fuit | Augusti). »
Hinc eruitur s. Felicem Africanum
esse huius Ecclesiae Patronum. Re-
linquendum est ne Officium in die X1 X
Februarii vel potius in die | Au-
gusti reponendum ? Quid de prae
cepto audiendi sacrum et abstinen-
di a servilibus usgue nunc a populo
servato, si ad | Augusti transfera-
tur Officium? Eritne conveniens fe-
stum pro foro externo in eadem die
relinquere ad evitanda scandala Fi-
delium, qui in sua rusticitate de
his discernere nequeunt?

DUBIUM V. Dies in Martyrolo-
gio s. Christophoro assignata est

XXV lulii, in quo celebratur Fe-
stum s. lacobi Apostoli Hispaniae
Patroni : s Christophorus ergo

transferri debet. In citato Bre-
viario Ovetensi de illo fiebat die
XXYIl eiusdem mensis, et in una

saltem ex paroeciis illius Sancti
in hac ipsa die ex tunc celebra-
tur ut Titularis, translato s. Pan-
taleone, qui ritu seraiduplici in Hi-
spania celebratur. Poteritne aliis
haec ipsa dies perpetuo tamquam
propria assignari iuxta antiquum
Breviarium, ab illa Octavam inci-
piendo, ne nimium retardetur Of-
ficium s. Titularis, cum nulla dies
vacua inveniatur usgue ad XXVI
Augusti ?

DUBIUM VI. S. Adrianus Martyr
trium Parochiarum Titularis est.
Ex his in una numguam de eo fie-
bat Officium, in aliis die VIII Se-
ptembris, translato Officio Nativi-
tatis B. M. V.: in antiquo Breviario
OfScium s. Adriani in Dioecesi cele-
brabatur dieVIIl eiusdem Septembris
ne festum Nativitatis transferretur.
Potestne in posterum ita fieri reci-
tando Officium Titularis die VII Se-
ptembris vel die IX sicut in Dioe-
cesi Salmatieen., in qua sub ritu se-
miduplici ab omnibus celebratur?

DUBIUM VII. Festum Ssmi No-
minis lesu , in secunda Dominica
post Epiphaniam celebrandum, oc-
currere potest cum s. Antonio Ab-
bate Titulari, vel cum ss. Fabiano
et Sebastiano etiam Titularibus
nonnullarum  Ecclesiarum. Dies
XXVIIIl lanuarii, ad quam transfe-
rendum est illud Festum iuxta Ru-
bricas, impedita est Festo s. lu-
liani Ep. Conf. sub ritu duplici se-
cundae classis in hac Dioecesi sine
Octava. Alia dies ante Quadragesi-
mali libera fortasse non erit cum
prima sit XXI| Februarii, et in Ec-
clesia s. Fabiani et similiter in Ec-
clesia s. Sebastiani XXI, cum dies
XX assignetur tamquam sedes pro-

pria s. Martyris a Socio Titulari
separati. In Decreto sacrae Rituum
Congregationis diei |l Septem-
bris 1790 pro Hispania legitur:
« Offidum Ssmi Nominis reponen-
dum esse ab Episcopo in aliam diem
infra eamdem (octavam s. luliani)
translato quocumque alio Festo,
nisi sit altioris ritus. » Cum vero
in hac Dioecesi ex Decreto 21 lu-
lii 1870 Festum s. luliani sine Octa-
va celebretur, quaeritur, quomodo
facienda sit praedicta translatio
Ssmi Nominis lesu ? Sequenda estne
regula in Decreto stabilita, etiamsi
s. lulianus non habeat Octavam?

DUBIUM VIII. S. Romanus Ab-
bas Titularis est unius ex Ecclesiis
Parochialibus. Eius festum celebra-
tur die XXVIII Februarii etiam in
anno bisextili iuxta Decreta sacrae
Rituum Congregationis die 7 Se-
ptembris 1680et 1 Martii 1681. In
illo enim declaratur Officium par-
ticulare assignatum pro die XXV
Februarii, nisi sit Titularis aut Pa
troni, transferendum esse ad pri-
mam diem Officium novem lectio-
num non impeditam; in hoc respon-
dit sacra Congregatio idem intel-
ligendum esse de aliis Officiis oc-
currentibus in sequentibus diebus
Februarii. Cum ergo s. Romanus sit
Titularis Ecclesiae et Patronus loci
suam sedem retinet in anno bisse-
xtili, ideoque die XXVIII celebra-
tur. Eius Octava fere numquam ter-
minatur propter Quadragesimam.
Usgue ad finem huius saeculi semel
tantum integram habebit octavam.
Tam propter hoc, tam propter fre-
guentem diei octavae frequentiam,
quae in anno communi erit VIl Mar-
tii, in bissextili vero die VI, non



mutatur in perpetuum officium s.Tho-
mae Aquinatis die VII occurrens,
sed transfertur tamquam accidenta-
liter impeditum, si integra celebra-
tur Octava s. Romani in anno com-
muni, recte ne agitur ?

DUBIUM X Die XXXI Decem-
bris in aliquibus Paroeciis celebra-
tur Officum s. Columbae V. M. ti-
tularis eorumdem , ideoque perpe-
tuo impeditur Officium s. Silvestri
P. C. Quaeritur ergo an reducen-
dum sit semper ad ritum simpli-
cem vel potius ad V lanuarii trans-
ferendum , sicut ex constitutione
Gregorii Papae XIlIl transferereba-
tur in Hispania Officium s. Thomae
Cantuariensis occurrens in Domini-
ca infra Octavam Nativitatis Do-
mini Nostri lesu Christi, eo quod
impedita esset dies XXX propter
festum Translationis s. lacobi Apo-
stoli.

Sacra porro eadem Congrega-
tio, ad relationem subscripti Secre-
tarii, audito voto in scriptis alte-
rius ex Apostolicarum Caeremonia-
rum Magistris, omnibus mature per-
pensis ac consider atis, rescribendum
censuit:

1. Quoad Dubia circa recitatio-
nem Officii:

Ad |. Ad Officium Titularis Ec-
clesiae teneri quoque Coadiutores

in casu.
Ad Il. Affirmative.
Ad IIl. Negativead primam par-

tem, seu teneri Parochum tantum.

Ad V. Negative iuxta Decre-
tum in una Mechlinien. Diei 7 De-
cembris 1844.

Ad V. Affirmative.

Ad VI. Negative.

Ad VII. Negative.

2. Quoad vero Dubia circa offi-
cia Titularium:

Ad |. Praedictos Sanctos per se
et ex naturarei coniunctos in Ka-
lendario descriptos, quorum vel al-
ter est Titularis Ecclesiae, vel al-
terius insignis Reliquia asservatur
in Ecclesia, non esse separandos”

Ad 11. Affirmative iuxta schema
propositum.

Ad Ill. Pro gratia iuxta petita.

Ad 1V. Nihil innovandum.

Ad V. In praefatis Ecclesiis tan-
tum hanc consuetudinem tolerari
posse.

Ad VI. Die octava Septembris
colebrandum esse Festum s. Adria-
ni Titularis Ecclesiae, translato in
diem primam liberam Offico Nati-
vitatis B. M. V. iuxta Rubricas.

Ad VII. Festum Ssmi Nominis
lesu in primam diem liberam esse
transferendum, iuxta Decretum in
una Mechlinien, diei 22 Maii 1841
ad 3 in casu.

Ad VIIIl. Inductam consuetudi-
nem servandam esse.

Ad IX. Affirmative ad primam
partem; negative ad secundam.

Atque ita rescripsit indulsit et
servari mandavit die 11 Aug. 1877.

SENEN.

Director Kalendarii pro divino
Officio recitando sacroque peragen-
do in Archidioecesi Senensi sequen-
tia Dubia sacrae Rituum Congre-
gationi pro opportuna resolutione
subiecit, nimirum:

DUBIUM I. An in Secreta Missae
Festi Septem Dolorum B. M. V.
legi debeat suo suorumque vel
suae suorumgue prouti in nonnul-

lis recentioribus Missalis Romani
editionibus invenitur?

DUBIUM I1. Quoties tempore pa-
schali administrandum est Ssmum
Eucharistiae Sacramentum ante ac
post Missam deRequie, debetne dici
oratio de tempore atque addi alle-
luia in versiculis?

DUBIUM I1l. Quando Feria VI
in Parasceve detegitur Crux, Ru-
brica Missalis praecipit pro secunda
actione ut discooperiatur brachium
dexterum Crucis, sed in Caeremonia-
le Episcoporum” praescribitur ut et-
iam detegatur caput Crucifixi. Quae-
ritur an observandum sit praescri-
ptum Caeremoniale Episcoporum ?

DUBIUM V. Quum nonnullae ap-
pareant discrepantiae inter Ritus
Generales Missalis et Rubricas Or-
dinis Missae, quaeritur an hisce vel
illis standum sit ; et nominatim
1. utrum observandum sit quod ha-
betur in Ritu celebrationis Missae
tit. 1V. n. 3. scilicet « dicto Evan-
gelio versus crucem elevans et ex-
tendens manus» quod ex ordineMis-
sali .sic legitur, « Deinde... exten-
dens, elevans, iungens; » 2. An -
formanda sit crux super oblata quan-
do statuitur in Ritu celebrandi Mis-
sam N. 1. hoc modo « Hoc sanctum
sacrificium » vel sicuti ponitur in
Canone nempe « Hoc sanctum »;
3. An servanda sint adamussim quae
continentur in 4. et 5. tit. X post
verba « Deinde dispositi» etc. usque
ad verba<c Calicem salutaris, » quae
omnia in Canone non eodem ordine
sunt disposita?

DUBIUM Y. An patena debeat
ese eiusdem materiae ac cuppa ca-

licis; et an planetae ex lana con-
fectae permittantur ?

DUBIUM VI. In una Pisarum diei
15 Maii 1819 decretum fuit quod
ubi festum s. Urbani Pont. Mart.
celebrandum sit sub ritu duplici,
recolatur die 25 Maii, translato fe-
sto s. Gregorii VII P. C: quaeritur
an standum omnino sit huic decreto
vel potius dispositioni Kalendarii
pro Clero Romano, in quo festum
s. Gregorii VII fixe assignatum est
die 25 Maii, translato illo s. Urba-
ni ad diem 28 eiusdem mensis?

DUBIUM VII. An ubiquetenendum
sit quod resolutum fuit in una Ordi-
nis Minorum s. Francisci diei 8 Au-
gusti 1835, ut nimirum versiculis
primi nocturni in officio Translatio-
nisalmae Domus L auretanaesit iste
Hic domus Dei est et jporta coeli ?

DUBIUM YIIl. An possit Sacer-
dos Missam celebrare sine ministro
quotiescumque deficiat, vel non sit
idoneus, neque adsit gravis neces-
sitas celebrandi ?

Sacra vero Rituum Congregatio,
postquam alterius ex Apostolicarum
Caeremoniarum Magistris votum ex-
quisierit, ad relationem subscripti
Secretarii enunciatis Dubiis accura-
te perpensis sic rescribere rata est:

Ad |. Detur Decretum in una Ra-
tisbonen, die 25 Maii anni huius (1).

Ad 1. Dilata, et exquiratur vo-
tum alterius ex Apostolicarum Cae-
remoniarum Magistris.

Ad II1. Standum est in casu Epi-
scoporum Caeremoniali utpote cla-
riori.

Ad V. Orator
tos auctores.

consulat proba-

(1) Vide decretum eiusmodi Vol. XIII, pag. 273.



Ad V. Quoad primam partem,
detur Decretum in una s. Hippo-
lyti diei 31 Augusti 1867 ad Du-
bium I'V; (1) quoad secundam partem,
usus Ecclesiarum laneas casulas
non admittit.

Ad VI. Affirmative iuxta De

cretum in una Pisauren. diei 15
Maii 1819.

Ad YII.
Augusti 1835.

Ad VIIl. Orator consulat pro-
batos auctores. Atque ita rescripsit
die 18 Decembris 1877.

Standum Decreto 8

SUPPLEMENTUM

DECRETA GENERALIA CAUSAS SERVORUM DEI RESPICIENTIA

In Generalibus Decretis a S. M.
Urbano PP. VIII editis super mo-
deratione cultus Dei famulis prae-
standi omnino praecipitur ut sive
Causa procedat per viam non cul-
tus, sive per viam casus excepti,
particularis processus praecedere
debeat una cum subsequenti pro-
nuntiatione Ordinarii, seu ludicis
ab Apostolica Sede delegati, vel su-
per cultu non exhibito vel super
casu axcepto. Quibus Decretis diu
conformis extitit Sacrae Rituum
Congregationis praxis uti patet ex
eiusdem Congregationis Actis. Quin
etiam, prouti testatur S. M. Bene-
dictus PP. XIV in suo opere de
Canonizatione Sanctorum Lib. 11.
Cap. 23 N. 10 inductum fuit ad
normam eorumdem Decretorum ut
per particularem processum nedum
probaretur cultus initium, seu fun-
damentum casus excepti, verum et-
iam cultus eiusdem iugis continua-
tio, usque ad sententiam hac dere
editam sive ab Ordinario, sive a

ludice ab Apostolica Sede delegato
subinde tamen accedente expresso
vel tacito S. Sedis consensu, iudi-
cialis illa ac legitima inquisitio in-
termitti coepit , et per extraiudi-
ciales probationes deventum est ad
declarationem casus excepti. Verum
cum Emi Patres sacris tuendis Ri-
tibus Praepositi particularis pro-
cessus confectione valde conferre
animadverterint accuratiori causa-
rum examini, re mature perpensa,
auditoque s. Fidei Promotore ho-
diernis Comitiis ad Vaticanum ha-
bitis, Generalium Decretorum teno-
rem ac veterem S. Congregationis
praxim districtius in posterum ob-
servari iusserunt. Proinde statuere
ut deinceps ad approbationem cu-
iuslibet ex casibus exceptis non de-
veniatur, nisi praecesserit particu-
laris Processus tam super cultus
initio, seu super fundamento casus
excepti, quam super cultu continua-
tione usque ad sententiam ab Or-
dinario, seu ab ludice ab Aposto-

(1) Habes hoc decret. Vol. XII, pag. 33.

liea Sede delegato emananda, qua
declaretur casum de quo agitur com-
prehendi inter exceptos a memora-
tis Decretis S. M. Urbani PP.. VIII-
si Ssmo Domino Nostro placuerit.
Die 5 Decembris 1868.

Facta autem per subscriptum

Sacra Rituum Congregatio ex-
pendens Processus sive Ordinaria
sive Apostolica auctoritate pro Ser-
vorum Dei Beatificatione et Cano-
nizatione extraUrbem confectos gra-
vem quandoque irregularitatem ad-
notare debuit in eo sitam, quod per-
sonis certum officium in processu
instruendo gerentibus, postquam illo
fungi coeperunt, venia data fuerit
perdurante adhuc sive Ordinaria
sive etiam Apostolica eiusdem Cau-
sae inquisitione, officio primo di-
misso, aliud diversae indolis assu-
mendi et exercendi. Haec autem
officiorum permutatio cum luris re-
gulis minime consona videatur, ea-
dem Sacra Congregatio in Ordina-
riis huius diei Comitiis ad Vatica-
num habitis ad praedictum re-
movendum abusum et suspicionem
quamlibet etiam levem in re tam

IX .

Secretarium Ssmo Domino Nostro
Pio Papae IX relatione, Sanctitas
Sua Decretum Sacrae Congregatio-
nis approbavit, ac confirmavit, ty-
pisque editum publicari praecepit
die 10 elusdem mensis et anni.

gravis momenti prorsus eliminan-
dam,« censuit prohibendum, si Ssmo
placuerit, ne deinceps in condendis
quibusvis Processibus tam Ordina-
riis, quam Apostolicis, ad eiusdem
Servi Dei Causam pertinentibus,
eadem persona diversis officiis ne
successive quidem, utcumaque priori
expleto et dimisso, fungi possit sub
poena nullitatis. » Die 10 Decem-
bris 1870.

Factaque de praemissis per sub-
scriptum Secretarium Ssmo Domino
Nostro Pio Papae I1X fideli rela-
tione, Sanctitas Sua praefatam Sa-
crae Congregationis decisionem ra-
tam habuit et confirmavit, eamque
praesenti generali Decreto promul-
gari et ab omnibus servari manda-
nt. Contrariis non obstantibus qui-
buscumque. Die 23 eiusdem mensis
et anni (1).

(1) Explicit appendix quarta Decretorum S. C. Rituum, adiicienda collectioni
Gardellini. Quae appendix continet decreta ab anno 1867 ad annum 1877.

EX ACTIS  CONSISTORIALIBUS

De Consistorio secreto habito die 4 Augusti 1881.

SANCTISSIMI DOMINI NOSTRI

L E O N I S

DIVINA PROVIDENTIA
I P ~P_A. IS X I | |

ALLOCUTIO

HABITA DIE IV AUGUSTI MDCCCLXXXI AD S R. E. CARDINALES
IN AEDIBUS VATICANIS

Venerabiles Fratres

Convocare ad Nos maturavimus amplissimum Collegium Vestrum,
ut de creandis Episcopis acturi, oblata opportunitate uteremur ad
significandum Vobis animum Nostrum doloremque impertiendum,
haud multis ante diebus susceptum ob res atrociter nefarieque in
Urbe aetas, cum Pii IX f. r. Decessoris Nostri cineres efferrentur.
Be quo quidem facto inopinato et indigno dilectum Filium Nostrum
Cardinalem a negotiis publicis ad Europae principes referre impe-
ravimus, re recenti. Nihilominus allata magno Decessori Nostro
iniuria et pontificia violata dignitas, Nos hodierna die vocem pro-
mere omnino iubent, ut animi Nostri sensa a Nobismetipsis publice
confirmentur, intelligantque catholicae gentes omni, qua possumus,
ratione et memoriam viri sanctissimi vindicatam , et maiestatem
Pontificis maximi per Nos esse defensam.

Pius 1X, ut probe nostis, Venerabiles Fratres, corpus suum in
Basilica Laurentiana extra pomarium condi iussit. ltaque cum su-
premam eius voluntatem hac in re perfici oporteret, monitis iis qui
securitatem publicam tueri debent, constitutum fuerat, ut ex Basi-

ca, Tom. XVI, fase. CLVIII. 4

lica Vaticana corpus aveheretur silentio noctis, eogue tempore quod
esse solet maxime quietum. Item ducendum funus esse placuit non
€0 apparatu qui pontificiae dignitati Ecclesiaeque institutis conve-
niret , sed quem praesens romanae urbis conditio sineret. Verum
eius rei vulgatur repente fama Urbe tota: quare populus romanus
beneficiorum ac virtutum tanti Pontificis memor, sponte demonstrat
velle se parenti publico obsequium pietatemque supremam testifi-
cari. Quod quidem grati et amantis animi testimonium plane futu-
rum erat populi romani gravitate et religione dignum, cum nihil
aliud esset propositum quam aut funus decenter prosequi, aut, qua
incederet, frequentes ac venerabundos adesse.

Ad constitutam diem horamque pompa funebris e templo Vati-
cano processit, ingenti multitudine ex omni civium ordine per com-
pita perque vias circumfusa. Magnus piorum hominum numerus
circa feretrum , maior pone comitabatur, incessu pacatu et gravi.
Ab his quidem aptas tempori preces fundentibus nec vox nec signi-
ficatio ulla extitit, quae lacessere quemquam , aut turbas quoquo
modo ciere posse videretur. Sed ecce vel a principio non ignota fla-
gitiosorum manus incompositis clamoribus lugubre officium pertur-
bare. Mox aucto numero et audacia, ingeminare terrores ac tumul-
tus, rebus sanctissimis maledicere, spectatissimos viros sibilis con-
viciisque accipere : vultuque et voce et ira minaces circumvenire
hostiliter lugubrem comitatum, et verberibus saxisque certatim pe-
tere. Immo, quod nulla barbaria tentavisset , ne reliquiis quidem
Pontificis sanctissimi pepercerunt. Non modo enim nomen Pii IX
contumeliose appellatum, sed in currum quadrigarum, quo reliquiae
verebantur, coniecti lapides, pluriesque inclamatum, proiiciendos
inhumatos cineres. Continuatumque longo viarum tractu, duarum
horarum spatio, turpe spectaculum. Quod si non ad extrema ven-
tum est, moderationi eorum tribuatur, qui quamvis omni vi pe-
tulantiaque lacessiti iniurias patienter ferre maluerunt, quam
ullo modo sinere ut inter illud pietatis officium funestiora con-
tingeret.

Haec facta nota omnibus et publicis confirmata monumentis dis-
simulare aut denegare ii, quorum interest, nequicquam conantur:
eadem, quocumque fama nuntiavit, non modo catholicarum gentium
animos moerore compleverunt, sed Uberrimam indignationem cun-
ctorum hominum moverunt, apud quos valet humanitatis nomen.
Undique commeant ad Nos quotidie litterae labem dedecoris et im-
manitatera sceleris exsecrantium.

Sed maximam sollicitudinem animique angorem Nobis ante alios
attulit casus nefarius et gravis. Quoniam autem offico impellimur,
ut maiestatem Pontificatus romani verendamque Decessorum Nostro-
rum memoriam tueamur , idcirco teterrimum facinus in conspectu
Vestro, Venerabiles Fratres, conquerimur et deploramus, illatamque
expostulamus iniuriam, cuius ad eos culpa pertinet, qui nec iura
religionis nec civium libertatem adversas impiorum hominum furo-
rem defenderunt. Atque ex hoc ipso perspiciat catholicus orbis
guanta Nobis in Urbe securitas relinquatur. — Cognitum perspe-
ctumgne erat, coactos Nos esse ad asperam multisque de caussis
non ferendam conditionem: hanc tamen recens eventus, de quo lo-
quimur, magis patefecit ac illustravit, simulque ostendit, si acerbus
Nobis est rerum praesentium status, acerbiorem esse expectationem
reliquarum. — Quod si evectos per Urbem Pii IX cineres indignis-
simae perturbationes maximique tumultus consecuti sunt, quis prae-
stare queat, non eamdem improborum futuram audaciam, si Nos in-
cedere convenienter dignitati Nostrae per Urbem spectarent? Prae-
sertim si datam sibi caussam putarent, quod Nos officium coegisset
aut latas in Urbe leges non iustas damnare, aut quicquam aliud
publice non iure gestum reprehendere. Quapropter magis magisque
intelligitur, non alio modo Nos Romae nunc posse consistere quam
in aedibus Vaticanis captivos. Immo si quis attente certe indicia
consideret, quae passim erumpunt, simulque cogitet, aperte coniu-
ravisse sectas in excidium catholici nominis, non sine caussa affir-
mari potest, adversus Ecclesiam Christi et Pontificem maximum,
fidemque avitam Italorum perniciosiora consilia maturari.

Nos quidem ad istos ingravescentis certaminis gradus diligen-
ter, uti debemus, attendimus: eodemque tempore quid Nobis ad de-
fensionem maxime expediat ponderamus. Spe omni in Deo posita,
dimicare summa contentione certum est pro incolumitate Ecclesiae,
pro libertate Pontificis, pro iuribus et maiestate Sedis Apostolicae:
in eogue certamine nec labores fugere, nec difficultates reformidare.
Negue propugnatur! soli sumus, quoniam virtuti constantiaeque Ve-
strae, Venerabiles Fratres, plurimum in omnes partes confidimus.
Ac non levi etiam vel solatio vel adiumento est voluntas et reli-
gio 'Romanorum, qui multis insidiis circumventi atque omnibus ar-
tibus sollicitati, tamen in obsequio Ecclesiae, in fide Pontificis ma-
ximi singulari fortitudine perseverant, nullumque locum praeter-
mittunt demonstrandi quam alte eas virtutes insculptas animo re-
tineant.

De Hierarchia ecclesiastica
ingtituta in Bosnia et Erzegovina.

Interea vero, gquamguam in summis iis, quas diximus, et tem-
porum et rerum difficultatibus versemur, tamen muneris Apostolici
memores, operam Nostram in re catholica vigilanter administranda
collocare, quantum licet, non praetermittimus; atque adiuvante stu-
dium Nostrum summa Dei benignitate, christianarum gentium uti-
litati servire pergimus. — Quam ad rem libentes commemoramus
hoc loco collatas nuper in Bosniam et Erzegovinam curas. Cum
enim valde cuperemus rem sacram in iis regionibus melius ordinare
firmiusque stabilire , communicatis cum carissimo in Christo Filio
Nostro Francisco losepho Austriae Imperatore et Hungariae rege
apostolico consiliis, hierarchiam ecclesiasticam in iis provinciis con-
stituendam curavimus. Huius rei caussa sedem urbis Serdiensis,
guae Boshiensium urbium princeps habetur, Archiepiscopali et Me-
tropolitana dignitate auximus, ac Verhbosnensem appellari iussi-
mus: eidemqgue sedes episcopales tres, nempe Banialucensem, Man-
detriensem seu Dumniensem, Mercanensem et Tribuniensem Kagu-
gusini Episcopi administrationi concreditam, tamquam provinciales
adsignavimus et addiximus, earumque sedium Episcopos Archiepi-
scopi Verhbosnensis suffraganeos futuros decrevimus.— Mandavimus
porro, Venerabiles Fratres, ut exemplaria Apostolicarum Littera-
rum, quas de ecclesiastica hierarchia in memoratis regionibus con-
stituta in luce edi iussimus, Vobis tradantur, ut ex iis varias re-
rum sacrarum in iis locis vices, et totam rei a Nobis gestae ratio-
nem intelligatis.

Hanc providentiae rationem a Nobis initam eo certe valituram
confidimus, ut inter Slavorum populos, qui lucem diligunt, gloriosis
eorum Apostolis et Patronis caelestibus suffragantibus, Christi re-
ligio ampliora incrementa suscipiat, ac tamguam ex fecundo semine
laeta salutis seges, Dei gratia fovente, succrescat ac floreat.

Confirmatio electionis
Patriarchae  Ciliciensis  Armeniorum.

Nunc pergratum est referre ad Vos, Venerabiles Fratres, de re-
centi cooptatione Patriarchae Ciliciensis Armeniorum. Etenim lu-
ctuoso illo, quod nostis, fere sublato dissidio, patriarchali se digni-

tate sponte abdicavit Venerabilis Frater Antonius Hassun, cui ob
laborum ac virtutum merita romanae purpurae honorem deferen-
dum censuimus. Quamobrem providimus, ut Venerabiles Fratres
Episcopi Armenii in Synodum congregati novum Patriarcham eli-
gerent seu postularent. Coortis ex inopinato difficultatibus, rem di-
stulerunt; sed tandem synodali conventu habito in aede honori san-
cti Nominis Deiparae sacra, die sexta superioris mensis, Venerabi-
lem Fratrem Stephanum Aczarian, Archiepiscopum Nicosiensem, in
partibus infidelium, Patriarcham Ciliciensem, Petri X nomine ap-
pellantes , maiore suffragiorum parte renunciarunt. lidem deinde
Episcopi litteris die octava superioris mensis ad Nos datis, suae
observantiae testibus, omnia a se in hac electione gesta Nobis si-
gnificarunt; atque intelligentes Patriarchalem dignitatem , omnem
vim et firmitatem suam a beato Petro Apostolorum Principe acci-
pere, qui divina ordinatione agnis et ovibus praepositus claves re-
gni caelorum communicandas ceteris solus accepit (1) , a Nobis,
ut par erat, per preces postularunt, ut Synodalem electionem Apo-
stolica Nostra auctoritate confirmare vellemus. Id pariter suppli-
citer Nos rogavit Venerabilis Frater Stephanus Azarian Patriarcha
electus seu postulatus, qui epistola ad Nos missa die octava supe-
rioris mensis, una cum formula professionis fidei a se subscripta,
guam ad formam ab Urbano VIl propositam coram Synodo edidit,
obsequii et devotionis sensus erga hanc Apostolicam Sedem lucu-
lenter exposuit, et in eius fide et auctoritate se perpetuo futurum
declaravit. Firma itaque fiducia est Nobis, Venerabiles Fratres,
eumdem Patriarcham electum seu postulatum, qui in varietate mu-
nerum quae gessit, observantiae erga Romanam Ecclesiam, peritiae
in rebus agendis, constantiae in catholica unitate tuenda perspicua
argumenta semper exhibuit, omnem operam daturum, ut in eo am-
plissimo gradu quem obtinet, omnibus boni Pastoris partibus tum
verbo, tum exemplo, tum studio in animarum salute quaerenda, fi-
deliter satisfaciat. Hac fiducia erecti, de consilio Nostrae Congrega-
tionis Fidei Propagandae Orientalium Ecclesiarum negotiis praepo-
sitae, precibus eiusdem electi seu postulati Patriarchae et Coepi-
scoporum eius annuendum censuimus, et eumdem Stephanum Aza-
rian in Patriarcham Ciliciae Armeniorum Apostolica Nostra aucto-
ritate confirmandum et canonice instituendum decrevimus.

Itaque auctoritate Omnipotentis Dei, sanctorum Apostolorum

(1) S. Optat. Milev. I. VIII.

Petri et Pauli ac Nostra confirmamus et approbamus electionem
seu postulationem a Venerabilibus Fratribus Episcopis Armeniis
Ciliciae factam de persona praedicti Archiepiscopi Stephani Aza-
rian, quem absolvimus a vinculo fquo]tenebatur Ecclesiae Nicosiensi
in partibus infidelium, ac transierimus ad Patriarchalem Eccle-
siam Ciliciae Armeniorum , praeficientes eum Patriarcham et Pa-
storem eidem Patriarchali Ecclesiae, prout in Decreto et Schedula
consistorialibus exprimetur, contrariis quibuscumque hon obstanti-

bus. In nomine Patris et Filii et Spiritus Sancti. Amen.

Sanctissimus Pater, habita allocutione, sequentes propo-

suit Ecclesias:

PATRIARCHALEM ECCLESIAM AR-
MENIORUM Ciliciae, vacantem per
liberam renunciationem a Sancti-
tate Sua admissam R. P. D. An-
tonii Petri IX Hassun, qui
postea ad Cardinalatus dignita-
tem evectus est, titulo Vestinae
ss. Martyrum Vitalis, Gervasii
et Protasii; favore Rev. Patris,
D. Stephani Azarian Archiepi-
scopi Nicosiensis i. p. i. qui ab
Antistitibus Catholicis Ciliciae
rite electus seu postulatus est,
assumpto Stephani Petri X no-
mine.

Ad Ciliciae Patriarchatum
pertinent Armenii qui incolunt
Ciliciam , Armeniam minorem ,
Cappadociam et Syriam, insuper
et Mesopotamiam , quae tamen
Patriarchis in administrationem
data fuit ad beneplacitum Sedis
Apostolicae. Deinde vero ex eius-
dem indulgentia illi etiam acces
sit universa ecclesiastica provin-
cia Constantinopolitana Arme-
norum, olim a sa. me. Pio VIII

erecta, et a sa. me. Pio PP. IX
patriarchatu Ciliciensi perpetuo
unita, Apostolicis litteris datis
die 12 lulii an. 1867. Ex quo
Patriarcha Cilicien. non in Mon-
te Libano, prout antea, sed in ur-
be Constantinopolitana residet,
ac eamdem Constantinopolitanam
Ecclesiam ordinaria iurisdictione
moderatur.

Promotus fuit in Patriarcham
R. P. D. Stephanus Azarian, qui
in Urbe Constantinopolitana na-
tus die 31 Decembris 1826, in
Pontificio Collegio Urbano edu-
catus et sacerdotio auctus, mini-
sterii ecclesiastici muneribus in
eadem civitate integre defunctus,
Vicariam Patriarchae potestatem,
difficillime etiam tempore exer-
cuit, et ad archiepiscopalem Ec-
clesiam Nicosiensem i. p. i. a sa.
nie. Pio PP. IX promotus, catho-
licam unitatem a recentiori Ar-
meniorum schismate discissam
strenue defendit, suamque devo-
tionem Apostolicae Sedi compro-

bavit. Fidei professionem a sa.
me. Urbano VIII Orientalibus
propositam rite emisit in synodo
Episcoporum Armenio rum,a qui-
bus electus seu postulatus fuit,
eiusque formulam manu sua si-
gnatam ad Apostolicam Sedem
misit.

METROPOLITANAM  ECCLESIAM
CALARITAN. vacan, per obitum
bo. me. loannis Antonii Balma,
ultimi illius Archipraesulis apud
romanam curiam defuncti, favore
R. P. Vincentii Gregorii Ber-
chialla, Presbyteri Congregatio-
nis Oblatorum beatae Mariae vir-
ginis. Hic ex legitimis, catholicis,
honestisque parentibus Albae
Pompeiae progenitus, et in quin-
guagesimo octavo aetatis suae an-
no constitutusest. Presbyter Con-
gregationis Oblatorum beatae Ma
riae virginis effectus et in sacra
theologia dudum doctorali laurea
donatus, suae CongregationisPro-
curatori s Generalis munere hu-
cusgue perfunctus est.

METROPOLITANAM ~ ECCLESAM
VIENNEN, favore R. P. D. Caele-
stini Ganglbour, Ordinis s. Bene-
dicti, Abbatis monasterii Krem-
smuster.

METROPOLITANAM  ECCLESAM
GOAN. in Indiis Orientalibus, va-
can, per obitum bo. me. Ayris
d'Ornellas de Vasconcellos,ultimi
illius Archiepiscopi extra roma-
nam curiam defuncti; favore R.P.
D. Antonii Sebastiani Valente,
presbyteri dioeceseos Beiensis, ad

praesentationem Serenissimi Por-
tugalliae et Algarbiorum Regis
fidelissimi. Antonius Sebastianus
Valente ex legitimis, catholicis,
honestisque parentibus in Portu
s. Mariae, archidioeceseos Hispa-
lensis, fortuito progenitusetintri-
cesimo sexto aetati ssuae anno con-
stitutus , penes Conimbrigensem
universitatem theologica in fa
cultate Professoris munere per-
functus est.

ARCHIEPISCOPALEM  ECCLESAM
TYREN. sub Patriarcha Hieroso-
lymitano in partibus infidelium
vacan, per obitum bo. me. Caroli
losephi Benedicti ab Argentau,
ultimi illius Archiepiscopi, extra
romanam curiam defuncti , fa
vore R. P. D. Dominici lacobini
presbyteri romani. Qui penes
Pontificium seminarium Roma-
num quondam linguae graecae
professor , ibique hodiedum stu-
diis Praefectus adlectus, Con-
gregationum ab Indulgentiis ac
sacris Reliquiis, supremae Inqui-
sitionis, et ab Ecclesiasticis Ne-
gotiis Consultoris munere per-
functus est. Officidem olim in
Congregatione de Propaganda, in
Brevium secretaria Substitutum,
in ecclesiasticis negotiis a Secre-
tis, et hucusque S. R. E. Biblio-
tbecarii agens vices, inter San-
ctitatis Suae domesticos Antisti-
tes adscitus, atque ad praesens
usque patriarchalis basilicae Va-
ticanae Canonicus renunciatus
est.

CATHEDRALES ECCLESIAS MACE-
RATEN. ac TOLENTIN. invicem per-
petuo canonice unitas, vacan, per
obitum bo. me. Caietani Eran-
ceschini, ultimi illarum Epi-
scopi , extra romanam curiam
defuncti; favore R. D. Sebastia-
ni G-aeati presbyteri Imolensis.
Sacro Presbyteratus ordine ac
in utrogque iure dudum docto-
rali laurea donatus, ad ecclesia
sticas peragendas functiones se-
dulum applicuit" animum. Inter
pro-Synodales examinatores , ac
seminarii dioecesani Deputatos
adscitus, Imolense in Cattedrali
canonicus ad praesens usque re-
nunciati est.

CATHEDRALES ECCLESIAS MEL-
PHIEN. et RAPOLLEN. invicem per-
petuo canonice unitas, vacan, per
dimissionem a R. P. D. Ignatio
Sellitti, ultro libenterque in ma-
nibus Sanctitatis Suae peractam
ab eademque admissam, favore
R. D. losephi Camassa pres-
byteri Lyciensis dioecesis. Qui
sacro Presbyteratus ordine du-
dum auctus, in ecclesiasticis
peragendis functionibus sedulo
incubuit, et penes Lyciense semi-
narium sacrae theologiae profes-
sor hucusque renunciatus est.

ECCLESAM CALABOSIEN. seu DE
CALABOZO in ditione de Benezuela
Americae Meridionalis a sa. me.
Pio PP. IX per Apostolicas lit-
teras a Ad universam agri Do-
minici 'curam v datas nonis Mar-
tii 1863 Cathedralitatis honore

decora tam et a primaeva erectio-
ne sua vacantem; favore R. D.
Sallustiani Crespo presbyteri ar-
chidioeceseos Caracensis, seus. |la-
cobi de Benezuela, ad praesenta-
tionem, vigore Indulti Apostolici,
perillustris Viri reipublicae de
Benezuela, vel Caracensis praesi-
dis. Presbyteratus ordine et in sa-
cra theologia dudum doctorali
laurea donatus, in ecclesiasticis
obeundis functionibus apprime
enituit. Pluribus annis anima-
rum curae addictus in Ortif3,
Tinaco et Caracas, cuius in se-
minario vices egit Rectoris, et
ecclesiasticae historiae Professor
ac ultimo etiam Rector. Cara-
cense in urbe penes illam univer-
sitatem sacrae theologiae Profes-
soris, ad s. Annam Curionis, [to-
tiusque archidioecesis Provisoris,
Vicarii in spiritualibus Genera-
lis, atque Gubernatoris hucusque
perfunctus est muneribus.
EPISCOPALEM ECCLESAM SAMEN.
sub Archiepiscopo Ephesino in
partibus infidelium, vacan, per
obitum bo. me. Nicolai de Mar-
tino, ultimi illius Episcopi extra
Romanam curiam defuncti,favore
R. D. Benedicti Mariani presby-
teri Sublacensis Abbatiae, qui in
Suffraganeum Sabinensem depu-
tatus fuit ad pontificalia cete-
raque pastoraliamuniain civitate
ac dioecesi Sabinense obeunda.
Pluribus annis pro dioecesi-
bus Montis Falisci, ac Viterbien-
sis Vicarii in spiritualibus Ge-

neralis munere successive perfun.
ctus, ac postrema illa Sede va-
cante Vicarius Capitularis, atque

nuperrime Sacrosanctae Patriar-
chalis Archibasilicae Lateranen-
sis Canonicus renunciatus est.

Per Breve autem pontificium sequentes collatae fuerunt

Ecclesiae:

ECCLESIA ARCHIEPISCOPALIS AN-
CYRAN. in partibus infid. R. P.
D. Fideli Suter, translato ex Ec-
clesia Rosalien. in partibus.

ECCLESIA ARCHIEPISCOPALISSTA-
UROPOLITAN. in part. infid. R. P.
D. Massaia, translato e Cassia in
partibus.

ECCLESIA CLTHEDRALIS PORTUS
GRATIAE R. D. Reginaldo Mac-
Donald Parocho e Pitou, Dioece-
sis Arichatensis.

ECCLESA CATHEDRALIS CROS
SEN. R. D. Kiliano Flasch, Re-
ctori Seminarii Salesiani apud
Milwaukee.

ECCLESIA CATHEDRALIS NOVAR-
I[EN. R. D. Winando E. Wigger,
Parocho Missionis e Madison.

ECCLESIA CATHEDRALIS DAVEN-

PORTEN. in statibus Americae foe-
dere iunctis, erecta a Sanctitate
Sua, R. D. loanni Mac-Mullen
ex Archidioecesi Chicagien.

ECCLESA CATHEDRALIS TREN-
TONEN. erecta a Sanctitate Sua,
R.D.Michaeli O'Farrell, Parocho
in civitate Neo-Eboraci.

ECCLESIA EPISCOPALIS MARTIA-
NEN. in partibus infidelium R. P.
Fr. Vincentio Pesci a Florentia
e Minorum Cappuccinorum , de-
putato Vicario Apostolico Pat-
nensi.

ECCLESA EPISCOPALIS THENE-
DEN. in part. infid. R. D. losepho
Fenouil, alumno Seminarii Pari-
Sii pro exteris missionibus, de-
putato in Vicarium Apostolicum
e Yun-Nan.

EX 5. CONGREGATIONE CONCILI

MATRIMONII

Die il Septembris 1880, et 29 lanuarii 1881.

COMPENDIUM FACTI. Caietanum B. aetatis suae vigesimum
guartum annum agens et Maria V. annos nata 18, ambo Dioe-
cesis R. in faciem Ecclesiae die 4 Maii 1873 matrimonium
rite celebrarent, actu civili penitus praetermisso. Eadem die
inceperunt individuam vitae consuetudinem ducere et con-
summationi matrimonii operam dare; sed per quatuor menses
frustra id tenta runt, dum Maria, uti asseritur, ad iura ma-
ritalia reddenda, incapax est inventa. Ipsa, ut cognosceret
gua ex causa ortum haberet eius impotentia, de consensu
mariti, cum Parentibus suis peritum in arte chirurgica con-
suluerunt ; qui censuit, praevia inspectione, puellam laborare
plena Atresia, et uterum et vaginam deficere omnino. Ca-
ietanus id sciens statim ad domum paternam remisit uxorem:
et privata auctoritate coniuges sese separarunt quoad tho-
rum et quoad habitationem; (et hanc separationem ratam
habuit Rmus Archiepiscopus decreto proprio ad hoc emanato).
Die autem 6 Decembris 1873 Caietanus a Rnio Archiepi-
scopo R. suppliciter petiit, ut nullum declararetur Matrimo-
nium ob impotentiam Mariae ad reddendum debitum coniugale,
prout ipse expertus fuerat, et prout Chirurgus iudicaverit; ut
aliam mulierem in uxorem ducere posset. Sed ut prudentius
in re tanti momenti procederetur, alii duo Medico-Chirurgi,
probi ac fide digni, sub vinculo iuramenti, a Curia R electi

fuere ad aliam inspectionem corporis puellae, antequam ini-
tiare tur formaliter processus. Absoluta inspectione, dicti duo
periti in scriptis simul deposuerunt, Mariam impotentem esse
ad reddendum debitum coniugale.

Post hanc secundam inspectionem coniuges Caietanus
et Maria die 10 lanuarii 1875 comparuerunt ante Rmum
Dnum Vicarium foraneum et unanimiter insteterunt pro de-
claratione nullitatis eorum matrimonii ; ut ipse Vicarius ge-
neralis Uteris datis die 29 eiusdem mensis testatur.

Tunc Archiepiscopus mandavit, ut conficeretur formalis
processus ; sed habita ratione ad temporum tristitiam , ad
coniugum paupertatem, et ad maximam distantiam coniugum
a Curia episcopali, ipsemet Archiepiscopus casum exposuit
S. C. C. ac simul petiit, ut in conficiendo processu pro
nullitate matrimonii, omitti possent examen testium septimae
manus, et inspectio corporis mulieris. Cui responsum fuit
die 20 Februarii 1876: Prout exponitur non expedire. ltem
sub die 20 Maii eiusdem anni iterum responsum fuit: « Erfoi
Patres S. Congregationis  Concilii  haud  praeteriri  posse
censuertcntj sive examen testium  septimae  manus, Sive So-
lemnitates, et cautelas iniunctas pro inspectione  corporis
mulieris, quae substantiam  ipsam  probationis afficiunt.

Omnibus igitur apte dispositis, actus processus ad nor-
mam Const. Bened. XIV De miseratione et ad normam
Instructionis editae ab S. C. C. 22 Augusti 1840 initiati fue-
runt. Caietanus regulariter citatus interrogatusque fuit; sed
Maria noluit amplius sese inspectioni formali subiicere, atque
ab hac obstinatione removeri omnino non potuit. Dum autem
ad formam iuris et responsionis S.C.C.conficiebatur processus,
Caietanus matrimonium civile cum alia muliere contraxit.

Sub die autem 8 Novembris 1879 Emus Archiepiscopus
transmisit ad S. C. C. actus processus, suppliciter petens, ut
Apostolica Sedes dispensare dignaretur super solemnitate pro-
cessus quoad inspectionem corporis mulieris, ob absolutam
reni tentiam, quam ipsa pertinaciter opposuit.

Hisce habitis, et perspecta coniugum paupertate concessum

fuit causam oeconomice proponi cum voto theologi et cano-
nistae et animadversionibus defensoris matrimonialis vinculi
ex officio, quorum synopsim damus.

Oig«rei>tatio Sysioptica.

VOTUM THEOLOGI. Inquirendum sibi, ait iste, an ex actis
processualibus, aliisque assequi posset certitudinem moralem
de inconsummatione matrimonii. Et re quidem vera ex
depositione iurata Caietani, et testium septimae manus
ab ipso Caietano adductorum constaret, quod matrimonium non
solum non fuit consummatum, sed neque consummari po-
tuit ob insuperabilem impotentiam puellae. Ex depositio-
nibus Mariae autem, pariter iuramento firmatis, videretur
retinendum, quod matrimonium fuerit revera consummatum.
Ast Sanchez lib. 7 de Impedim. Matrim, disp. 109 n. 9
ait: « Mulieri se cognitam a viro asserenti, est potius cre-
» dendum, quam viro neganti... »Verum auctor ipse statim
subiungit... « nisi vir convincat, eam per aspectum corporis
» esse virginem, tunc enim potius viro est fides habenda. >
In themate animadvertendum est,depositiones Caietani semper
fuisse concordes inter se et cum depositionibus testium se-
ptimae manus, nedum illorum testium quos ipse Caietanus
adduxit, sed etiam cum depositionibus testium, quos adduxit
Maria, dum actum est de facto consummationis. Indicium
proinde ex hoc erui posse videtur, veritatem stare ex parte
Caietani ; et coniuges inter se non colludere, eoquod etsi a
marito separata maneat mulier, tamen non desiderat disso-
lutionem vinculi matrimonialis. Insuper assertiones et depo-
sitiones Mariae haud sibi invicem cohaerent.

Asseruit primo quod menstrua numguam habuit, et quam-
vis aliquod desiderium amplexuum sessualium in se experta
fuerit, ab ipsis postea abhorruit propter vehementem dolo-
rem, quem in tentanda copula patiebatur. Deinde interrogata
iudicialiter, ait: se menstrua regulariter habere, neque abhor-
rere a copula,etiamsi dolorem expertafuerit.lurata vero peritia
Chirurgorum et eorum relatio, licet fuerint extraiudiciales, ta-



MATRIMONII 61
men magni ponderis putari debent, quia iudiciali depositioni
Matris Mariae conformes fuerunt. Ex. his enim constat Mariam
tali laborare incommodo, ob quod matrimonii consummatio
impossibilis evadat ; quum asseruerint aliquid vere extraor-
dinarium, quod nempe mulier utero et vagina careat. Lo-
quitur de hoc impedimento Zacchias lib. 9 Quaestionum
Medico-legalium Tom. 2 tit. 3 quaest. 5 n. 3. « Dico se-
< eundo quod coitus impedimentum consideratum a Canonistis
» in muliere ob uteri clausuram, non semper est ob duritiam
et crassitiem eius partis quae hymen dicitur___ sed aliud
genus clausurae fit interdum , sed rarius ab alia quadam
» membrana preternaturali, ut etiam medici omnes fatentur
» (quae in paucis quidem reperitur, quia ut dixi res prae
ternaturalis est. » Quae membrana, ait ille, si inveniatur
prope externum uteri osculum, ac nullo foramine pervia sit,
ut in casu de quo agimus verificatur, impossibilis est ma-
trimonii consummatio. Hinc Maria sola omnino remanet in
suis assertioni bus , quae matrimonii consummationem ad-
struere videntur ; dum tamen contradictionibus implicantur.
Quamobrem hic casus reponendus videretur in illorum nu-
mero, in quibus vir contra mulierem probat, non esse secu-
tam matrimonii consummationem. Addi etiam potest quod
ait Sanchez lib. 7 de matrim, disp. 107 n. 3. « Quando
» impotentia iudicio medicorum est evidens, iuramentum
» coniugum non est necessarium. » In casu de quo agitur
impotentia mulieris evidens fit ex iudicio medicorum.

Non est autem posthabendum quod multi testes loquuntur
de conatibus viri ad copulam; ex quo dubium enasci posset
de consummatione sequuta. Ex his depositionibus tamen con-
stat virum fudisse semen, absque tamen debita vasis mulieris
penetratione. Quo in casu Theologi communiter cogitant non
dari veram matrimonii consummationem; quia ut ait La
Croix lib. 6 part. 3 n. 793.. « talis seminatio non sufficit
> per se, ut tales coniuges, modo naturali censeantur fieri
» una caro___ » Et Coscius de separat. Tori lib. 3 cap. 2
n. 230. « Clarissimum est coniuges numquam fieri, nec esse

» pOsSse unam carnem, si cum penetratione carnalis non in-
> terveniat copula. »

Quod autem impedimentum hoc matrimonium praecesserit,
ex ipsius Mariae depositionibus eruere datum est. In suis
contradictionibus fatetur tamen quod sicut iu ultimis, itain
primis conatibus ad copulam perficiendam, semper eumdem
dolorem patiebatur. Stando enim iudicio medicorum agitur
de membrana, vaginam occludente ; quae impedimentum con-
stituit naturale et intrinsecum. Nam quando constat de im-
potentia naturali et intrinseca, praesumitur quod praecesserit;
quia quod a natura inest, semper inesse videtur. Confirmatur
id a perpetua carentia menstruorum, quam ipsa medicis et
uni ex testibus confidentialiter fassa est, quamque eius mater
sub iuramento testatur.

Adesse in themate causas graves pro dispensatione ma-
trimonii rati, haud dubitare licet. Adest primo alienatio ani-
morum; per quam causam ex theologis dispensatio impetrari
potest. Neque reconciliationis spes affulget, ex quo praecipue
Caietanus animum et cor ad aliam convertit mulierem. Adest
etiam timor scandali : et revera maghum generatur scanda-
lum ex eo quod Caietanus, dum adhuc alligatus remanet
Mariae, cum alia muliere maritaliter conversatur, sibique
unitam retinet, ex contractu civili, quod matrimonium in-
iuria vocant.

VOTUM CANONISTAE. De nullitate matrimonii ex capite
impotentiae non constare satis, censuit Canonista. Nam Ar-
chiepiscopus conficere nequivit, ob Mariae repugnantiam, actus
processus. Hinc haberi nequivit, ceu probatio plene concludens
de nullitate huius matrimonii, inspectio quam periti extra-
iudiciales fecerunt. Nam ut inspectio haec, sit legitima pro-
batio huius iudicii, debet confici ad formam iuris; prout
«docet Instructio S. C. C. diei 22 Augusti 1840 (1). Atqui
inspectioni peritorum multa defuerunt; non fuerunt citatae
partes, nempe tam coniuges, quam defensor matrimonii; de-
fuit balneum, per quod meliori modo cognosci posset arcti-

(1} Habes eiusmadi Instructionem Vol. I, 439.

tudinis qualitas; aliaque multa defuerunt. Haec omnia quum
sint praescripta ad detegendam veritatem, afficiunt substan-
tiam probationis, ac proinde eius formam substantialem. Et
ice¢> eorum omissio vitiat iustam probationem ac processum
ex P ir in gli tit. 11 de frigid, e¢ male f. n. 33.

Cum autem dicta inspectio facta non fuerit iuxta Const.

Dei miseratione, nempe vocando defensorem vinculi, ideo
fit nullius vel insufficientis valoris . En constitutionis ver-
ba.... « Quaecumque vero, eo-(defensore) non legitime ci-

tato aut intimato, in iudicio peracta fuerint, nulla, irrita,
cassa declaramus, ac pro nullis, cassis, ac irritis haberi
volumus . . . » Quoad inconsummationem matrimonii vero
censuit Canonista, ex tabulis processualibus constare, ma-
trimonium in casu non fuisse consummatum: idque eruitur,
ait iste, ex confessione iurata viri, ex depositione iuramento
firmata mulieris, ex testimonio septimae manus, et ex in-
spectione corporis mulieris facta a tribus peritis. Et quamvis
testimonium hoc peritorum non sit plene concludens pro iu-
dicio vero de nullitate matrimonii, multum valet ad com-
probandam inconsummationem matrimonii. Quia si probatio-
nes extraiudiciales in causis, in quibus stricte observatur
ordo iudiciarius valeant pro informatione ac instructione
mentis iudicis De Luca lib. 15 part. 1 de iudiciis disc. 33
n. 9, multo magis in hac causa valent, in qua post alias
iuridicas probationes, et extraiudiciales et suppletivae et ad-
miniculativae admittuntur; non solum pro instructione ac
informatione mentis iudicis, sed etiam in aliarum probatio-
num explicationem ac confirmationem; et quia hoc testimo-
nium peritorum exactissime explicat ac confirmat id quod
deposuit Maria, quoad suam incapacitatem retinendi semen.
Et hic militat -peritis in arte credendum est ad definien-
das quaestiones etiam in iudicio. - L. penal, c¢. de iud.
Cap. Sgnificasti de homicid. Ad excludendam omnino ma-
trimonii consummationem , haud obliviscendum est, uxorem,
vagina et utero carere, iuxta peritorum expositiones: et ideo
matrimonium huiusmodi manet tantum ratum.

Ast, prosequitur Canonista, si adfuerint iustae ac urgentes
causae, peti potest ab Apostolica Sede dispensatio super
matrimonio rato et non consummato. Quas causas adesse in
themate non dubitat Canonista, aiens: una ex causis iustis
ac urgentibus ad dispensandum super matrimonio rato est
- quando vir, omni conatu, quaerit uxorem repellere, absgue
sanioris  mentis probabili spe, e cum shi maxime displi-
ceat, maiora scandala secutura timentur. - Per hanc cau-
sam Pontifices reapse dispensasse super matrimonio rato et
non consummato, permulti referunt Canonistae. In casu nostro
hanc adesse causam dubitare non licet ; nam Caietanus,
inito civili matrimonio cum alia, demonstrat suam absolu-
tam resolutionem non amplius sese reconciliandi cum uxore,
a qua solvi exposcit omni cum anxietate. Alia etiam adest
causa in permanenti discordia inter nostros coniuges. Hanc
discordiam adesse in themate abunde demonstrant testes:
gquod antem mutua discordia causa sufficiens sit pro dispen-
satione concedenda, inter alios, habet Sanchez lib. 2 disp. 16
num. 4,

Potissima vero, inter alias causas, quarum intuitu di-
spensatio conceditur , ait Sanchez loc. cit. n. 3 est gravis
timor scandali  futuri, quia id cedit in magnum damnum
commune: et cum 'Sanchez sentiunt doctores. In themate
praeterea dispensatio consulit bono ac decori sacramenti matri-
monii.Ex relatione enim peritorum eruitur rationabiliter credi
posse iu uxore deesse vaginam atque uterum, et per conse-
guens ipsam impotentiam esse perpetuam, et antecedentem.

Hinc concludit Canonista: quamvis in themate deficiat
certitudo moralis de nullitate matrimonii, quia defuerunt pro-
bationes plene concludentes, ut alias dictum fuit; tamen
maior probabilitas, ex dictis, stat pro nullitate matrimonii
guam pro validitate. Neque obstat cap. licet ex quadam it
fine de testib. ubi habetur quod in dubio semper iudicandum
sit de valore matrimonii; quia huic difficultati respondit
Reiffenstuel lib. 4 tit. de frigid, e¢ male f. n. 28 » Cum
» Abate et aliis doctoribus dicens illud procederequando

« matrimonium potest consummari et habere'suum effectum,
« bonum videlicet prolis, et remedium concupiscentiae. Non
« item si hoc haberi nequit, prout fit existente periculo im-
potentiae (1).

Ex quibus conclusit Canonista, per hanc dispensationem
consuli bono ac decori sacramenti matrimonii, saluti spiri-
tuali viri, quieti ac honori mulieris.

ANIMADVERSIONESDEFENSORISs.VINCULI.Praemisit defensor
atresiam seu perfectam arctitudinem in mulieribus extraordi-
nariam esse; et monstrum esse uteri et vaginae deficientiam.
Quamobrem ab egregiis viris in arte medica, saepe declaratae
fuerunt illusiones, illorum medicorum opiniones qui autumarent
esse posse mulierem utero et vagina omnino carentem. Quum
autem in themate haud constet probationibus concludentibus
de uteri et vaginae deficientia, agi nequit de nullitate ma-
trimonii. Neque dicere licet mulier arcta est et ad coitum in-
capax; ergo matrimonium, saltem ex hoc capite, nullum est.
Nam mulieris arctitudo impedimentum dirimens utique con-
stituit si naturalis sit, antecedens et perpetua Sanchez lib. 7
disp. 93 de matrim, qu. 2 (2).

Periti in arte medica, in themate de qualitate arctitudinis
nullum proferunt iudicium, cum toti sint in deneganda u-
teri et vaginae existentia. Ex eorum tamen silentio eruere
possumus, quod Maria, absque mortis periculo, incisionem
pati queat.Nam membrana quae in illa inferius reperta est,
praeternaturalis esse videtur, non admodum dura, sed mollis

(1) Etiam Coscius de separat, tor.
lib. 3. ¢. 2. n. 36. et seq. aliam ad-
ducit rationem ad iustificandum dispen-
sationem dandam in dubio, ceu in the-
mate u Tunc etiam, quia agitur de in-
« ferenda iniuria et praeiudicio eidem sa-
» cramento matrimonii, directa contraria
» procedit regula, nimirum quod in du-
* bio standum sit pro exclusione matri-
» monii: et viva ratione, quia iu foro
n externo, in quo iudicat Ecclesia, tole-
» rabilius et honestius est per canoni-

Aeta, Tom. XIV. fase, O.LVI11.

» eas leges et probationes, et iuxta di-
» sciplinam Ecclesiae matrimonium dis-
» solvere, quam, nomine et iure matri-
» monii, occasionem incontinentiae prae-
» bere, et continuum confovere peccatum.
(2) Ex. cap. Fraternitatis de frigid"
et malef. deprehenditur qualis arctitudo
dici possit perpetua « Nos tamen per-
spieaciter attendentes illud non ess
perpetuum, quod praeter miraculum,
per opus humanum, absque corporali
periculo, poterat removeri.
5

et prope vaginae osculum posita; ideoque ea esse, ut facile
curari possit. Proinde ceu impedimentum haberi nequire pro
matrimonio dirimendo, si morbus curabilis sit, etiamsi illa
incisionem recuset. Quod si etiam hac super re dubium ali-
quod oriri possit, haec sententia sustinenda foret ex com-
muni adagio : « in dubio standum esse pro matrimonio. »

Neque melioribus auspiciis res definiri potest per dispen-
sationem: nam gravis enascitur difficultas ex actis tam in-
trinsece , quam extrinsece consideratis. Et ceteris praeter-
missis, ait Defensor, deest omnino probatio pro non consum-
matione matrimonii ex corporis mulieris inspectione. 1d grave
esse docet Sanchez lib. 2 de matrim, disp. 13 n-. 1, 2,
cum inspectio corporis mulieris necessaria sit, ut credi possit
sponsis, se matrimonium non consummasse iurantibus: « quia
agitur de virgine, guae ut talis post aspectum apparere
potest.  »

Dici nequit in casu mulierem récusasse inspectionem :
eam recusavit tantum ne iterum novis doloribus et mole-
stiis subiiceretur ceu evenit quum chirurgi , per violentos
digitorum suorum motus, uterum in ea requirebant. At modo
admonita quod inspectio fieret per obstetrices, et quidem
per visum et leves tactus, ut unice constaret eam virum
non fuisse expertam, certe non recusare!. Et quidquid futurum
esset, saltem de inspectionis possibilitate iuridice constaret.

Inspectio a primo perito facta nil prodest, quia caret
omnibus requisitis a lege praescriptis; nam a sponsae paren-
tibus electus fuit et de inspectione facta fidem dedit, nullo
iuramento firmatam. Ceteri ab Ordinario deputati absque
balneo fecerunt, neque seorsim, sed una simul inspectionem
fecerunt. Hinc si, etiam iudicio consultorum, ex hac inspe-
ctione concludens probatio haberi nequeat, ex defectu for-
mae, pro definienda matrimonii nullitate, neque habetur pro
inconsummatione declaranda, Quae enim per Instructionem
S. O. C. definita sunt, sive de forma processus, sive de in-
spectione corporis coniugum, valent, sive agatur de verifi-
canda impotentia, sive de verificanda inconsummatione.

Exclusa vero huiusmodi probatione, nulla alia remanet,
nisi quae exurgere posset ex confessione coniugum; quae
multum valet si conformis sit, iurata, collusionem excludens.
Ast in muliere conformitas deest; ita ut qui inconsumma-
tionem defendere vult, accusat de mendacio mulierem; quo
tamen iure nescitur, dum puella ab omnibus testibus dicatur
honesta atque religiosa. Alii dicunt eam , ingenii defectu,
errasse , dum respondit sese credere, iam matrimonium ex
commixtione seminum consummatum fuisse. EX qua confes-
sione potius eruenda est probatio, quod vere matrimonium
consummatum fuerit, neque agi queat de dispensatione con-
cedenda. Ait enim S. C. O. in Valentinen, matrimonii
24 Martii 1764. « De dispensatione iudiciorum fundamen-
» tum et basis universa est, ut primo et manifeste constet
» de matrimonio non consummato ; aliter in quocumque du-
» bio, tamquam de re interdicta et supra humanam potesta-
» tem posita, canones non loquuntur. »

Quoad existentiam gravis causae loquendum haud est, ait
defensor, existente dubio de matrimonii consummatione.Quam-
obrem conclusit iste: quum nullum matrimonium declarari
nequeat ob impotentiam mulieris, de qua satis non constat;
et quum dispensatio concedi nequeat, quia de inconsummatio-
ne probatio sufficiens non adest, ideo omnis petitio reii-
cienda est.

Hisce praehabitis, proposita fuere enodanda

Dubia.

I. An constet de nullitate matrimonii in casu.
Et quatenus negative.

Il. An st consulendum  SSmo pro dispensatione super
matrimonio rato e non consummato in  casu.

RESOLUTIO. Sacra C. Congr. re cognita, sub die 11 Se-
ptembris 1880 respondere censuit :

Ad 1 Providebitur in secundo.

Ad Il Affirmative, wvetito mulieri transitu ad alias nu-
ptias, inconsulta s Congregatione.

Reproposita, de more, quaestio haec sub dubitandi for-
mula: - An st standum vel recedendum a decisis in casu.
Sacra eadem Cong. Concilii sub die 29 lanuarii 1881.
respondit - In decisis. -

Ex QUIBUS COLLIGES:

I. Requiri, praeter alia, seminum commixtionem et co-
pulam aptam ad generationem, ut vir et mulier per unio-
nem carnalem fiant una caro; et matrimonium consumma-
tum dici queat.

Il. Ideo impotentiam censeri, quatenus vir vas femineum
penetrare non possit, quamvis in illius introitu semen effu-
derit.

IIl. Perpetuam menstruorum carentiam in femina in-
nuere impotentiae impedimentum.

IV. Matrimonium in themate non fuisse consummatum,
evinci per confessionem iuratam coniugum, per septimae
manus testimonium et per corporis inspectionem, a tribus
peritis actam.

V. Per dispensationes ab Apostolica Sede indultas consuli
bono ac decori sacramenti matrimonii, saluti spirituali et
quieti coniugum; qui nomine et iure matrimonii, existente
periculo impotentiae, occasionem haberent incontinentiae, et
continuum confoverent peccatum.

VI. Ideo existentibus in casu canonicis causis, dispensa-
tionem super matrimonio rato concessam fuisse, sub condi-
tione tamen ne mulier ad alias transeat nuptias, inconsulta
s. Congregatione C. quoniam multa adsunt indicia de eius-
dem perpetua et insanabili impotentia.

Die il Decembris 18380 et 9 Aprilis 1881

COMPENDIUM FACTI. Die 6 Aprilis anni 1870 Princeps
Petrus P. annos natus 40, Lutetiae Parisiorum a sex
circiter annis degens, emigrationis causa, et Comitissa
Theodora vidua, eiusdem dioecesis, aetatis suae anno 38, quae
dictam urbem paucis antea diebus petierat, ad matrimo-
nium contrahendum, de facto nuptias in privata domo
cuiusdam sacerdotis losephi H. a quo nuptialem benedictionem
recepere, inter se iniverunt. Privatam quoque syngrapham
contracti coniugii, suo aliisque duobus nominibus, qua testi-
bus, subsignatam, praedictus Sacerdos Principi tradidit.

At, ad tramites sacrorum canonum ac Tridentini Conci-
lii sanctionum, res processisse non videntur; siquidem, uti
ex actis processualibus in Parisiensi curia exaratis colligitur,
neque Sacerdos erat proprius sponsorum parochus, neque
delegationem a proprio ipsorum parocho vel Ordinario obti-
nuerat, neque duo testes in syngrapha subsignata ritui nu-
ptiali adfuisse videntur, sed tantum mulier quaedam, Comi-
tissae cubicularia.

Paucis a sic inito connubio elapsis diebus, coniuges Bru-
xellas perrexerunt, animo inibi figendi domicilii, ubi degen-
tibus, mulier utero gravis filium enixa est die 17 Februa-
rii anni 1872.

Verum duos vel tres post anuos a pueri nativitate, de
validitate huius matrimonii suspicio exorta est, qua quidem
in dies excrescente, Princeps totis viribus adlaboravit, ut
coniugem Theodoram ad renovandum consensum coram pro-
prio Parocho et testibus induceret, ipsaque constanter re-

nuente, se ab invicem separarunt, ac separati semper in
posterum permanserunt.

Aliquo tandem tempore transacto, Theodora archiepisco-
palem Curiam Parisiensem adiit, petens ut matrimonium
ab ipsa cum Principe contractum , nullum declararetur;
et relatione facta Apostolicae Sedi, die 16 lunii 1879,
Emo Archiepiscopo Parisiensi commissum est, ut ad trami-
tem  Const. Benedicti  XIV - Dei Miseratione - procederet
ad instruendam hanc causam matrimonialem, wusgue ad sen-
tentiam definitivam.

Emus Archiepiscopus iudicem delegavit ac tribunal rite
constituit, a quo actis ad exitum perductis, atque vinculi
Defensore minime contradicente, definitiva sententia lata est,
gua nullitas matrimonii, ob dirimens clandestinitatis impe-
dimentum fuit declarata. Ab hac sententia, protinus appel-
lavit ad S. C. C. vinculi defensor ex officio.

Disceptatio synoptica.

COMITISSAE DEFENSIO. Ac in primis orator qui pro nul-
litate pugnat, recolit impedimentum clandestinitatis, ad tra-
dita per Scavini  Theol. Mor. tom. 4 pag. 509 edit. Paris.
situm esse in decreto Tridentini Concilii Sess. 24 cap. 1 de
Ref. Matr. quo praecipitur ut cuncta fidelium matrimonia
celebrentur coram proprio Parocho, vel alio Sacerdote de
ipsius Parochi aut Ordinarii licentia, et simul coram duo-
bus vel tribus testibus; ac matrimonia aliter contracta, ir-
rita et nulla, coniugesque ad sic contrahendum inhabiles
omnino declarantur; ita ut teste s. C. C. penes Fagnanum,
huiusmodi clandestina coniugia neque in sponsalia transire
possint.

lamvero, cum agatur in themate de matrimonio contra-
cto in loco ubi Tridentinum promulgatum fuit, cumque de-
fecerint proprius Parochus, sive Sacerdos de Parochi vel Or-
dinarii licentia, nec non bini saltem testes; ambigendum
non esse ait, quin huiusmodi matrimonium nullum et irri-
tum prorsus sit declarandum.

Quod autem de facto, subsumit, haec omnia in casu de-
fecerint, ex iurata coniugum, Sacerdotis qui matrimonio
praefuit, ceterorumque testium unanimi depositione, abunde
colligi tenet. luratam porro coniugum depositionem maximo
in pretio habendam esse docet Baldus in leg, Testium ff.
de testih. n. 36; et sacri canones fidem habendam esse con-
iugum confessioni, de inconsummatione deponendum prae-
cipiunt, uti patet ex cap. Propostati 4 de probat. Conso-
nant resolutiones S. CC. praecipue in Burdigalen. Dispen-
sationis  matrimonii  diei 26  Februarii  1825%.In  summario.
Quanti vero valeat conformis depositio omnium testium,
quavis exceptione maiorum, nemo est qui ignoret, cum duo
testes conformes plenam probationem faciant: L. Ubi nu-
merus ff. de test; Cap. Super hoc de renunc; Cap. In
nostra de test, et attestdt. Quod si accedat ipsius rei iurata
confessio, Sacerdotis nempe qui nuptiis benedixit, absque li-
centia parochi vel Ordinarii, res extra omnem dubitationis
aleam certo certius ponitur ; iudicialis enim rei confessio cui
testium omnium conformis depositio suffragetur, est regina
probationum, facit rem manifestam, inducit notorium iuris,
et habet vim sententiae et rei iudicatae: Fieiffenst. lib. 2
Decret, tit. 18 n. 62 et 64
lamvero, prosequitur, ex hac unanimi et conformi iurata
depositione coniugum, testium et Sacerdotis qui nuptiis be-
nedixit, viginti desumuntur, quae simul sumpta luce meri-
diana clarius demonstrant, matrimonium de quo in themate,
irritum et nullum prorsus esse ob impedimentum clandesti-
nitatis proprie dictae. Ac 1. constare sustinet mulierem tem-
pore contractus matrimonialis Parisiis domicilium non ha-
buisse. Sane ipsa deposuit, se pridie tantum diei nuptiarum,
Parisios ad ventasse, atque ad hoc adamussim ut matrimo-
nium contraheret, et Bruxellas deinde reverteretur, animo
inibi figendi domicilii. Consonant depositiones Principis, Sa-
cerdotis aliorumque testium.Ex quo concludit orator, mulierem,
tempore quo matrimonium contraxit, domicilium Parisiis non
habuisse.

2. Constare mulierem, e Lithuania venientem nulla se-
cum tulisse monumenta, quibus Sacerdos mandatum haberet,
adsistendi matrimonio, cui adstipulatur confessio ipsius Sa-
cerdotis, dicentis nullam ad matrimonium contrahendum obti-
nuisse delegationem.

3. Constare quod Sacerdos H. neque a Curia Archiepisco-
pali Parisiensi delegationem acceperat.

4. Constare matrimonium hoc, vere fuisse contractum
die 6 Aprilis 1870 in aedibus Sacerdotis. Patere ait ex
chartula, ab ipso Sacerdote tradita Principi, post initum con-
iugium et ex depositionibus dicti Sacerdotis, viduae, Prin-
cipis, nec non ex depositionibus aliorum testium.

5. Constare praefatum Sacerdotem, ad hoc electum fuisse
ab uno Principe. Id deducitur ex confessione mulieris, Sacer-
dotis et Principis ipsius.

6. Constare Sacerdotem H. nullo unquam tempore fuisse
proprium Parochum sive Principis, sive viduae, tam in Po-
lonia quam Parisiis. Hoc testantur coniuges et Sacerdos ipse.

7. Constare matrimonium ita secreto fuisse contractum,
sive ne prioris viri familia offensionem susciperet, sive ne
uxoris bona a Gubernio Russo tribuerentur fisco: ex eo quod
Princeps exui erat, et propter politicas vicissitudines damna-
tus.

8. Constare ad secretum servandum, neque testes vocatos
fuisse, unamque tantum puellam fuisse praesentem. Conso-
nat depositio Sacerdotis aientis se non exegisse praesentiam
duorum testium, duoque nomina testium in chartula subsi-
ghata, ab ipso conscripta ex arbitrio fuisse. Tandem conso-
nat depositio Principis testantis, praeter puellam S. neque
virum, neque servum, nec ancillam matrimonio, qua testes,
interfuisse.

9. Constare quod ad servandum secretum, matrimonium
hoc in regestis parochialibus transcriptum non fuit, et illius
probatio pendebat a chartula,’ quam Sacerdos Principi tra-
diderat. Id eruitur ex depositionibus Sacerdotis ipsius, con-
iugum et puellae S.

10. Constare coniuges intentionem habuisse serio et li-
bere matrimonium contrahendi.

11. Constare mulierem, quaquaversus, in bona fide exti-
tisse, et retinuisse matrimonium valide fuisse contractum.

12. Constare ex hoc matrimonio natum fuisse infantem
mense Februarii anni 1872. Hoc colligitur ex regesto bapti-
zatorum Ecclesiae parochialis s. Bonifacii in Ixelles, subur-
bio Bruxellensi, nec non ex conformibus depositionibus coniu-
gum et testis D.

13. Constare nonnisi post quatuor vel quinque annorum
spatium, dubium serio conceptum fuisse a coniugibus circa
matrimonii validitatem. Id deducitur ex depositionibus coniu-
gum et testium, qui testantur nonnisi circa annum 1875
vel .1870 huiusmodi dubium serio enatum fuisse.

14. Constare, mulierem, cognita nullitate matrimonii,
statim a Principe recessisse. Hoc probat depositionibus ipsius
mulieris aientis, cohabitationem cessasse ab anno 1875 ve
1876, et testis D. deponentis eandem cohabitationem ces-
sasse ab anno 1875.

15. Constare coniuges nunguam consensum rénovasse, ne-
que inter se, neque coram proprio Parocho. |Id evincere stu-
det ex depositionibus coniugum et testium, qui fere unani-
miter testati sunt, Principem omnem dedisse operam, ut mu-
tuus consensus coram proprio Parocho testibusque requisitis
renovaretur; sed mulierem constanter renuisse.

16. Constare coniuges numguam sanationem in radice
ab Apostolica Sede postulasse.

17. Constare mulierem iudicium instituisse nullitatis
matrimonii. lId evidenter probari tenet ex firma voluntate
ipsius mulieris petendi declarationem nullitatis, iudici Pari-
siensi manifestata, nec non ex iudicis ipsius definitiva sen-
tentia, qua nullitas matrimonii declaratur.

18. Constare mulierem modo non duci ad postulandam
declarationem nullitatis sui matrimonii, eo quod aliud ma-
trimonium contrahere cupiat.

19. Constare coniugum reunionem esse impossibilem. Sane

mulier interrogata de rationibus eam impellentibus ad nul-
litatem petendam, respondit: defectus totius respectus, mi-
nae violentae Principis erga me, meosque filios; eius afFectata
impietas, electio institutoris pro meo filio, ad septam inter-
nationalem pertinentis, efficiebant ut eius violentiae conti-
nuo extimescere deberem. Adiecit etiam: contemptus, quo
prosequor principem, propter eius abusum fiduciae meae,num-
guam sineret ut unio haec apud ecclesiam instauraretur. Quae
omnia una ferme echo confirmantur a supradictis testibus, inter
quos D. Henszel deposuit se plurimum adlaborasse, ut con-
iuges ad concordiam et renovationem consensus adduceret;
sed incassum, quia mulier constantissime restitit. Non dif-
formi» tandem est depositio Principis.

20. Constare demum non adfuisse collusionem inter con-
iuges, ad nullitatis sententiam obtinendam. Id deducitur ex
unanimi depositione coniugum et testium, qui unanimiter
declarant, Principem convalidationem, viduam, e contra, sen-
tentiam nullitatis toto corde optare.

Ex iuratis ergo, concludit orator, depositionibus coniugum,
Sacerdotis, qui nuptiis benedixit, puellae quae unice matri-
monio adstitit, et omnium testium inductorum, luculentis-
sime apparet, matrimonium hoc contractum fuisse absque prae-
sentia proprii Parochi et saltem duorum testium, ideoque de
eius nullitate ambigendum non esse. Fortius id tenendum
putat, si qualitates quae mulierem bellissime exornant, prae
oculis habeantur. Ipsa enim, testibus ludice Parisiensi et
aliis, est mulier christiana, ex. honorabili familia orta, hu-
manissima educatione decorata, aestimatione et veneratione
digna, pietati et christianae charitati in pauperes assidue
dedita. lamvero mulieri probatae conscientiae, quae iurat,
matrimonium clandestinum bona fide contraxisse, omnem
fidem adhibendam esse, praesertim cum alter coniux omnes-
gue inducti testes in idem unanimiter conveniant, una echo
docent doctores, tenuitque S. C. C. in lanuen. Dispensationis
matrimonii, diei 27 Aprilis 1844 8  Frustra. Matrimonium
ergo, de quo in casu, vere et proprie, in sensu Ecclesiae,

clandestinum, fuisse colligit defensor ideoque ipso iure nullum
et irritum.

Verumtamen, prosequitur orator, puer natus ex huius-
modi matrimonio, a coniugibus habito tamquam valide inito,
dispositione iuris est legitimus. Sane, iuris dispositione, ille-
gitimi dicuntur filii ex copula fornicaria orti; qui vero ex
iustis nuptiis, vel ex matrimonio putative iusto orti sunt,
concurrente bona fide amborum coniugum, vel etiam unius
saltem ex eis, in favorem liberorum, legitimi dicendi sunt.
Patet ex cap. 2 Qui filii sint legitimi, et docent Reiffenst.
eod. tit. num. 5 Schmalz g. h. tit. num. 16; De Luca de
dote disc. 145 num. 113

Cum autem in casu coniuges bona fide contraxerint co-
ram Presbytero, qui nomine Ecclesiae eorum matrimonio be-
nedixit, ambigendum non esse, edicit, de legitimitate filii.
Principem autem in bona fide fuisse ex eo deducit, quod
ipse testatus est se iudicasse Sacerdotem principalia iuris
ecclesiastici fundamenta novisse.

At quidquid sit de bona fide Principis, dubitandum non
est, et nemo umqgquam dubitavit de bona fide Comitissae: et
hoc sufficit omnino, ex dispositione iuris, ad filium legitimum
declarandum: secus enim, ad instar monstri, partim legitimus
et partim illegitimus esset ; quod concipi nullo modo potest,
ad tradita per Schmalzgr. loc. cit. Accedit etiam Princi-
pem optare filium esse legitimum, atque ob id saepius in-
stetisse, ut mulier consensum renovaret. De legitimitate ergo,
concludit orator, huius filii dubium oriri non potest.

DEFENSORIS SACRI VINCULI ANIMADVERSIONES. Conqueritur-
iste, quod defensor apud Curiam Parisiensem nil egerit pro
validitate matrimonii tuenda; et postea tria in capita suas
animadversiones dispertitur, in quorum primo de actibus
processualibus; in secundo de facti certitudine; in tertio de-
mum de iuris dispositione certat.

Ad primum igitur orationis caput deveniens, quaedam
in actis deesse sustinet, quae ad veritatem adstruendam in-
dubie necessaria esse contendit. Totius revera quaestionis

cardinem reperiri debere tenet in agendi ratione Sacerdotis H.
qui vel sacrilegus vel mendax dicendus est. Ipse siquidem
matrimonio benedixit, in bona fide coniuges reliquit, et modo
matrimonium ipsum, ex defectu iurisdictionis, nullum decla-
rat. Age de praedicti Sacerdotis moribus, de quibus certo
certius in tali causa inquisitio erat peragenda, nullum in
processu habetur verbum, cum tantum ille perhibeat exulasse a
patria atque fixisse Parisiis domicilium, in paroecia s. Phi-
lippi. Neque ulterius Archiepiscopum, neque Vicarium ge-
neralem, neque Parochum s. Germani, in cuius paroecia mo-
rabatur sponsus, interrogato* fuisse constat, de concessa vel
non licentia eidem Sacerdoti, quam modo acceptam hic de-
negat ; neque demum a testibus in processu adductis a mu-
liere, unde hoc scirent, expetitur; cum de facto occulto age-
retur quod ex sola Sacerdotis confessione cognosci poterat.
Sed prae ceteris graviorem defectum lamentatur vindex in
omissione auditionis testium, qui subscripti extant in fide
Matrimonii, exarata manu ipsius presbyteri. Omissionem enim
huiusmodi nullimode excusari posse tenet; quandoquidem ipse
Sacerdos fatetur eosdem defuisse in matrimonii celebratione
et dein, ne forte in contradictionem incideret, asserit ipsis
patefecisse fraudem, et eos hanc adprobasse. Tandem anim-
advertit quod mulier epistolam anno 1878 sibi a presby-
tero H. conscriptam iudici exhibuit, deque hac presbyter in-
quisitus reposuit «scripseram hanc litteram, ut accusationem
averterem, qua dicebatur me spoliare fortunis voluisse Co-
mitissam, favore Principis. Ex hac porro responsione dubium
eoriri, urget, quandam collusione m intercessisse inter mulie-
rem et Sacerdotem, vel saltem, intuitu querimoniarum mu-
lieris, eumdem turpiter mentiri. Harum at vero literarum,
quae maximam afferre lucem poterant, ne exemplar quidem
in actis reperiri queritur. Quare ex iis omissionibus deducit
non omnia in luce clarescere; subindeque iudicii comperen-
dinationem ex tot tantisque substantialibus in processu de-
fectibus a S. C. decernendam esse concludit ad hoc ut pro-
cessuales actus expleantur.

Ad secundum caput deinde progrediens, totus in eo est
Matrimonii Defensor ut certitudinem celebrati coniugii as-
serat, tum ex fide authentica celebrationis, exarata manu
Sacerdotis, qui ritus omnes Ecclesiae adhibuit; tum ex facto
coniugum, qui ex die celebratarum nuptiarum iuribus ma-
trimonii operam dederunt, et filium inde ortum, ut legiti-
mum inscribi curarunt in regestis baptizatorum ; tum deni-
que ex facto ipsius Sacerdotis, qui praeter testimonium
exhibitum ad famam sponsorum praecavendam, Patrini munus
in baptismate pueri explevit. Donec ergo contrarium non
evincatur, actus ille pleno in suo robore maneat oportet,
iuxta tritam iuris regulam : actus quilibet in sua externa
forma legalis est sustinendis, nisi aliter evidentissime de-
monstretur. Evidentissimas autem probationes in contrarium
minime adesse prosequitur. Quandoquidem inverisimile est,
sacerdotem ad matrimonii benedictionem processisse absque
ulla delegatione, quum scire deberet, matrimonium clande-
stinum, ubi Tridentinum promulgatum est, nedum illicitum
esse, sed etiam nullum et sub gravi prohiberi. Hisce stan-
tibus, iuxta criminalis iuris tractatores, non facile admitti po-
test quempiam grave patrasse crimen, nisi impulsum a gravi
et sufficienti causa; quae quidem cum in Sacerdote adfue-
rit, dicendum esset eumdem imbecillitate et ignorantia la-
borare. Sed etiam hoc excluditur ex testimonio Principis
qui Sacerdotem declarat aestimatione dignum, et principalia
iuris ecclesiastici fundamenta noscere. Cum itagque neque
corruptioni, neque metui, neque ignorantiae aut imbecillitati
tantum facinus tribui posse constet, inverisimile esse con-
cludit illud perpetratum fuisse a praefato Sacerdote, subin-
deque adeo labili et levi fundamento adstrui nequit matri-
monii nullitas.

Neque ad haec obiici valet ipsius Sacerdotis iurata con-
fessio, se nempe matrimonio interfuisse absque Parochi et
Ordinarii licentia. Quum autem adsit causa mentiendi in
Sacerdote, pro nihilo habenda est ista confessio - Sacerdos
enim novit querimonias mulieris in virum et in seipsam.

Accusabatur Sacerdos quod conciliavisset istud matrimo-
nium in utilitatem viri et in damnum mulieris. Ideo scri-
bens ad mulierem indicavit modum quo libertatem suam re-
cuperaret. Compescuit namque mulieris querimonias, ne si-
bi damnum inferret, matrimonium contractum nullum fuisse,
ex defectu iurisdictionis, ipsi declarando; dicendum ergo ad-
fuisse causam &d mentiendum, cum prorsus altera non ap-
pareat ad matrimonium scienter sacrilege celebrandum. Ita-
gue ut hoc sacrilego reveletur crimine, illud eidem impu-
tandum superest, cuius causa evidens apparuit.

Minusque regerere fas est, sacerdotis assertionem com-
probari testium depositionibus, ad quos confugit mulieris
defensor. Siquidem ex ipsis plerique se hoc nescire respon-
dent, unus vel alter se hoc credere, duo tantummodo positive
denegant, neque nescitur unde hanc cognitionem isti hause-
rint, cum agatur de facto vel potius de omissione actus, qui
uni sacerdoti innotuit, et super quo altum silentium tenuit.

Denique, pergit, veluti ad ultimam naufragii tabulam
confugiens mulieris Patronus, concordem coniugum, una cum
famula, assertionem evincere matrimonii nullitatem, ex te-
stium defectu in celebratione. Grave hoc esset, inquit ma-
trimonii defensor. Sed quid? cum in syngrapha exarata
ipsius Sacerdotis manu, testes nominati et obsignati repe-
riantur ; neque in contrarium suppetit ratio, eo quia ad de-
ponendum non invitati, cum in vivis adhuc sint. Si sponsi
testes haud viderint, poterit hoc ex industria Sacerdotis re-
peti, ut timori Principis consuleret, ne matrimonium resci-
retur: quae hypothesis licet excludi velit ex illorum testi-
monio : tamen illa posita, subiective vera esset coniugum
famulaeque assertio, non vera et falsa obiective.

Ad tertium denique suae orationis caput descendens bre-
viter Defensor, animadvertit actus sacramentales, ad quos
requiritur Ecclesiae iurisdictio, Ecclesiam supplere, si adsit
in sponsis bona fides, ut tradit Pontus de Matrimonio lib. 5
cap. 20: quam in themate plenius adfuisse, argumentis ex
facto deductis, demonstrat.

Tandem animadvertit legem ecclesiasticam admittere
epikejam, quam quidem Tridentinum ipsum non excludit,
adeo ut quando quis non possit ad proprium parochum ac-
cedere , contrahere sufficiat coram duobus testibus et quo-
libet Sacerdote : quod confirmatur doctrina Gury de Matr.
num. 483, et s. C. Congregationis responsione diei 22 Apri-
lis 1795 a Pio VI adprobata. Autumat autem metum, quo
augebatur sponsus, casum constituere, quo recursus ad pro-
prium parochum vetabatur. Quibus semel admissis exulare
prorsus cogitur difficultas de deficientia testium ; quia certo
certius alter erat coniugum famula, alter vero ipse presby-
ter, utpote qui munere parochi in casu non amplius funge-
batur.
His praemissis propositum fuit diluendum

Dubium.

An sententia Curiae  Archiepiscopalis Parisiensis  sit
confirmanda  vel infirmanda in casu.

RESOLUTIO.Sacra Cong.Concilii, re discussa sub die 11 De-
cembris 1880, respondere censuit :

Firma remanente susceptae prolis  legitimitate, senten-
tiam esse  confirmandam.

Implorata autem nova audientia per vinculi defensorem,
iterum causa discussa fuit, die9 Aprilis 1881 sub hoc dubio-
An sit  standum vel recedendum a decisis in  casu. - Et
responsum paruit - In decisis.

Ex QUIBUS COLLIGES:

. Ubi Tridentinum publicatum fuit, nulla atque irrita
declaranda esse matrimonia, quae inita fuerint absque proprio
Parocho, sive Sacerdote, de Parochi aut Ordinarii licentia,
et absque duobus saltem testibus.

1. Neque proprium Parochum haberi posse, quoties deficiat
domicilium, aut quasi domicilium contrahentium.

[11. In themate omnia haec defuisse, constare ex iurata
et unanimi depositione coniugum, sacerdotis qui matrimonio
praefuit, aliorumque testium.

IV. De legitimitate prolis enatae ex matrimonio inva-
lido haud esse dubitandum, quoties in celebratione eiusdem
matrimonii bona adfuerit fides, ex parte saltem unius ex
contrahentibus (1).

(1) Confer. Vol. XII pag.422.

INTERPRETATIONIS RESCRIPTI (1)

Die 14 Augusti 1880.

COMPENDIUM FACTI. Petrus Nicolaus Canonicus Ecclesiae
Cathedralis P. surditate aliisque incommodis, ex aetate prope
octogenaria laborans, post laudabile servitium 31 annorum,
gqua Parochus, et 20 annorum, qua Canonicus, die 20 Maii
anni 1879, ultro libenterque assentientibus Rmo Episcopo
et Capitulo Ecclesiae Cathedralis, a S. C. Congregatione
indultum dispensationis a chorali servitio obtinuit, ad trien-
nium, amissis distributionibus inter praesentes tantum.

At vero circa huius rescripti interpretationem discrepan-
tia exorta est inter Indultarium et Capitulum, siquidem
contendentibus Canonicis, Petrum Nicolaum non obstante
indulto, teneri ad hebdomadas faciendas, nec non ad ce
|ebrationem omnium Missarum conventualium, quibus
jpro sua vice singuli Capitulares tenentur; ipse e contra
se ab huiusmodi oneribus prorsus exemptum existimat. Qua-

() Confer. Vol. VI pag. 414 et 421.append. VIII.

propter controversiam ad S. C. C. detulit petens utrum
cogi possit ad celebrationem per se, vel per alios Missa-
rum conventualium, et aliarum in feriis seti vigilis ce
Iebrandarum, intra praedictum triennium.

Disceptatio synoptica.

I[URA INDULTARII. AC in primis constat, indulta abessendi
a chori servitio pro diebus et horis ratione munerum, sive
ad certum tempus, infirmitatis causa, passim concedi a S. C.
Congregatione. Hoc autem secumfert indultum abessendi,
ut eo praeditus omnes fructus capiat., et distributiones or-
dinarias, ad tradita per Bonifacium VIII in cap. un. de
Cleric. non resident, in 6; ubi Pontifex post vetitas Clericis
residentibus, sed divinis officiis non interessentibus, quoti-
dianas distributiones, illos ab hac censura excipit, quos in-
firmitas, seu iusta et rationabilis corporis necessitas, aut
evidens Ecclesiae tilitas ecocusaret. Quae quidem iusta et
rationabilis corporis necessitas tum maxime valere debet,
cum per supremum s. Sedis iudicium recognita, tamqguam
causa sufficiens indulto concedendo habita fuerit. Quare nihil
mirum, si in hanc sententiam constanter iudicaverit S. C. C.
uti in Viterbien. 26 Augusti 1628, in Romana 13 Maii 1651,
in Romana 19 Aprilis 1692, in Leodien. lurium Paro-
chialium 19  Aprilis 1704, e in Mantuana lubilationis
16 Martii  1737.

Inde etiam sequitur ut indultarius percipiat emolumenta
anniversariorum quae fiunt in anno, nisi expresse aliter
testatores disposuerint, ut in Novarien. lubilationis 19 No-
vembris 1781, et in Ldnen. Sarzanen. lubilationis 30 Apri-
lis 1684. Nihilominus immunis est ab omnibus oneribus et
functionibus canonicalibus, ita ut nec per se, nec per alium
ad eas implendas teneatur, uti praesertim de Missa conven-
tuali respondit s. Congregatio in Aquipendii, lubilationis
23 Martii 1697, e in Senen. Celebrationis et Applicationis

Missae Conventualis 12 Maii 1759; imo nec ad residendum
Acta, Tom. XIV. fase. CLVIIL 9



82 INTERPRETATIONIS RESCRIPTI
tenetur, ut in s.  Angdi in Vado 15 Aprilis 1690, in
Patavina lubilationis 9 lunii 1714, e in  dubiis iubila-
tionum 17 Decembris 1718 ad V dubium. Ex quo conclu-
dendum, Canonicum Petrum Nicolaum,intratriennium indulti,
non teneri ad hebdomadas faciendas, nec ad celebrationem
Missarum conventualium, vel de feria aut vigilia, sive per
se sive per alium; et nihilominus lucrari distributiones or-
dinarias.

Neque obstat quod duo Canonici iubilati eiusdem Ecclesiae
Cathedralis ab huiusmodi oneribus non eximantur; secus
enim de iubilationis, ac de temporaneae exemptionis indulto
iudicandum est. De indulto siquidem iubilationis iuxta com-
munes normas; de peculiari autem temporaneae exemptionis
gratia iuxta clausulas a S. C. appositas ratio habenda est.
Neque consuetudinis vim obiicere licet, cum ea adeo recens
sit, ut nonnisi anno 1872 initium sumpserit.

IURA CAPITULI. Ex altera parte Capitulum contendit,
Canonicum indultarium durante triennali indulto teneri sive
per se, sive per alium, ad hebdomadas faciendas, nec non
ad celebrationem Missarum conventualium, de feria et vigilia,
quibus pro sua vice singuli Capitulares tenentur; et ab eo
lucrandas tantummodo esse distributiones, quae ex propria
dotatione seu praebenda deducuntur, non vero eas quae ex
ceterorum fallen tus, vel ex anniversariis et aliis fundatio-
nibus proveniunt, nisi choro adsit.

Quod ut probet, recolit iubilationem non esse de iure
communi, sed introductam ex peculiaribus aliquarum Eccle-
siarum statutis, quae testante Benedicto XIV Inst. Eccl. 107
n. 64, minime censuit Gregorius XIV improbanda. lura
ergo et onera iubilati ex constitutionibus et consuetudine
cuiusque Ecclesiae veniunt dimetienda. Constitutiones Eccle-
siae P. licet hac de re nihil decernant, accessit tamen con-
suetudo, cuius vi duo Canonici, qui iubilationis indultum a
Capitulo simul et ab Episcopo assecuti fuerunt, hebdomadis
et omnibus Missis conventualibus tenebantur vel per se vel
per alios, et tenetur adhuc unus ex eis qui superstes est,

atque in aetate plusquam octogenaria constitutus. Ergo, con-
cludit, etiam Canonicus Petrus iisdem oneribus subiacere debet.

Fortius, subdit, conclusio procedit in themate, cum non
agatur de Canonico iubilate), bene vero de simpliciter exempto
ad triennium, qui aequiparandi® videtur infirmis, quique
proinde nonnisi de beneficiis eisdem, aiure impertitis gaudere
debet. Cum autem infirmus hebdomadis et Missarum cele-
brationi vel per se vel per alium teneatur,, neque Canonicus
Petrus huiusmodi onere levandus videtur.

Quo posito, duo onerum genera Canonicatibus Ecclesiae
inhaerentia distinguit: alia quae praebendae fructus directe
et per se afficiunt, et a quibus si quis eximatur, non solum
labor non exiguus, sed etiam gravamen pecuniarium ceteris
Canonicis accrescerei; alia vero qua} nonnisi levem laborem
personalem ipsis imponunt. Priori generi accenset hebdomadas
et Missas, quae per turnum celebrantur ab omnibus Cano-
nicis; secundo vero quaedam alia servitia, quae sive a iure,
sive a peculiaribus Ecclesiae statutis, Canonicis imponuntur.

lam vero, licet Canonicus Petrus in vim obtenti rescri-
pti exemptus dici valeat ab oneribus secundi generis; a
prioribus tamen solutus non videtur, secus enim ceterorum
Canonicorum labor augeretur, et eorum reditus ac proventus
imminuerentur. Sciendum enim est in Ecclesia Cathedrali P.
nullam esse massam communem, nullos reditus peculiares
ex quibus detrahatur stipendium Missarum conventualium et
aliarum quae per turnum distribuuntur, sed unumquemque
Canonicorum illas celebrare et applicare sumptibus propriis,
seu aere proprio. Quapropter si Canonicus Petrus, in vim
obtenti indulti exemptus evaderet a supradictis oneribus, et
nihilominus distributiones ordinarias perciperet, sequeretur
quod ipse nonnisi commodum, ceteri vero nonnisi incommo-
dum persentiant, ad sua enim eiusque onera adimplenda te-
nerentur. Hinc concludit, privilegium ab Induitario obten-
tum, utpote odiosum, stricte interpretandum, et Canonicum
Petrum ad supradicta onera sive per se sive per alium adim-
plenda, adigendum esse.

Hisce utrinque perpensis, EE. PP. iudicio remissum fuit
decernere quonam responso dimittendum esset

nubium

An  Canonicus Petrus, intra  triennium  indulti, teneatur
per se vel per alium ad hebdomadas faciendas, nec non’
ad celebrationem  Missarum  conventualium,  vel de feria
aut vigilia in casu.

RESOLUTIO. Sacra C. C. sub die 14 Augusti 1880, re
perpensa, censuit respondendum:

Negative quoad hebdomadas.

Affirmative quoad celebrationem Missarum.

Ex HIS OMNIBUS COLLIGES:

I. Erui ex Benedicto XIV de Synod. Dioec. |. 13 cap. 9
n. 15, obtinentem iubilationem habere ius ad omnes prae-
bendae fructus, dum non tenetur amplius choro interesse,
neque residere in loco ubi obtinuerit chorale beneficium.

Il. Indultum iubilationis tamen concedi uti praemium
quadragenarii servitii choralis, laudabiliter praestiti: quo
cessante, cessat huius remunerationis causa.

[11. Eiusmodi indulto donatum, immunem esse ab om-
nibus oneribus et functionibus canonicalibus : ita ut ne-
gue per se, neque per aliam personam his satisfacere te-
neatur (1).

IV. Adiuncta tamen specialia aliquando efficere posse, ut
indultum non habeat plenam remunerationis rationem, et
aliquas limitationes accipere queat.

V. Ideo in themate dum indultarais eximitur ab hebdo-
madis, obligatur ad celebrationem Missarum conventualium,
de feria et de vigilia, quia cum non adsit Massa communis
pro Missarum eleemosynis, quilibet aere proprio applicat.

(1) Sacra C. Congr. in Aquipendii lanae 29 Nov. 1776 censuit, eumdem non
lubilationis 23 Martii 1696 respondit, in-  teneri ad peragendam hebdomadam, si-
aultarium non teneri ad Missam con- cut ceteri canonici.

Tentualem: et in nna Civitatis Castel-

EX 8. CONGR. EPISCOPORUM ET REGULARIUM

SUPER RESERVATIONE PENSIONIS

ET BENEPLACITI APOSTOLICI

Die 17 Decembris 1880

COMPENDIUM FACTI. Annovolvente 1869 paroecias. Michae-
lis Arcangeli, oppidi R. vacans effecta est. Municipium B.
cui ex iuspatronatus parochi nominatio pertinet, concur-
sum indixit: et publico in concursu indicto, monitum voluit
parochum eligendum, praeter alia onera, futurum subiectum
obligationi solvendi annuas libellas 300, aequas in partes
dividendas: et pro una parte, hoc est pro libellis 150, de-
stinanda* manutentioni iuvenis pauperis studiorum causa,
pro alia parte> seu pro reliquis libellis 150 assignandis
capellanoqui in Ecclesia s. Mariae ab Angelis, festis diebus
Missam celebraret.

Hisce constitutis oneribus, sacerdos loseph paroeciam
obtinuit, qui pensionis solvendae notitiam habuerat, eiusque
solutionem lubens volens pollicitus erat. Cum vero nonnisi
intercedente Beneplacito Apostolico huiusmodi onera pa-
roeciis imponi queant. Episcopus E» cui oppidum R. subest,
in Bullis canonicae institutionis losephi favore expeditis,
cavebat expresse — « Nobis curae erit, quandocumque
» apud Pontificem, qui privativa pollet potestate, implo-
» rare super bona Paroeciae pensionem annuam perpe-

» tuam tercentum libellarum, aeque partiendam, iuxta id
» quod Nobis annuentibus, ac Pontificiam approbationem
» reservantibus, notum factum est publice ab ipso Municipio
» iis omnibus qui ad praefatam paroeciam concurrere existi-
» marunt. »

Num approbationem de qua loquutus est Episcopus,
unguam ipse obtinuerit a Pontifice, saltem oretenus, haud
constabat, deerant enim in Curia documenta. Constat sed in
facto pauperem iuvenem oppidi R ab anno 1870 Seminarium
ingressum fuisse; et Parochum losephum semestris pensionem
die 20 Decembris 1812 rependisse. Insequenti tempore, cum
a Seminarii moderatoribus pensio pluries petita esset, oppo-
nebat Parochus , modo Beneplaciti Apostolici defectum,
modo redituum parochialium tenuitatem, qui nec congruae
sui sustentationi satis erant. Quare Seminarii moderatores
S. C. Ep. et Reg. supplices adierunt postulantes [° ut ex
pontificia  gratia pensio  confirmaretur, guam  forsan ore-
tenus Sa. Me. Pius [|X approbavit; 2° decerni: an posito
quod a Pontifice gratia concedatur, rebus ita se habentibus,,
prouti narratae sunt, pensiones insolutae rependendae  sint,
e in qua summa solutio locum habere debeat.

Ordinarii informatione requisita, aliisque omnibus ad exi-
tum perductis, quae moris sunt, causa coram plena Congre-
gatione proposita est.

Disceptatio Synontiea

QUAE SEMINARII MODERATORES ARGUMENTA ADDUCERENT.
Indubium esse in facto, aiebant ipsi, parochum losephum
onus in se suscepisse, cum paroeciam obtinuit, pensionem
solvendi annuam libellarum 300. |Id enim notum fecit om-
nibus Municipium R. in ipsamet concursus indictione. Ergo
certum pariter esse, losephum ad pensionem solvendam teneri,
guae onus constituit in continenti ab eo assumptum, eo ipso
quod in paroeciae possessionem immissus fuit.

Nec valide ab eo obiici parochialium redituum tenuitatem:
misso namque quod nullam reditus diminutionem passus esset



SUPER RESERVATIONE PENSIONIS 87
a die quo paroeciam obtinuit, ac ideo rediret ratio assumptae
obligationis, constitisse in facto, eius antecessorem, iisdem
cum reditibus plura operatum esse, ac non tenue haereditatis
compendium reliquisse, cum vita functus est.

Superesse quaestionem iuris circa defectum Beneplaciti
Apostolici. Verum circa hanc quaestionem animadverti posse.
Beneplaciti concessionem in casu esse praesumendam : cum
omnia suadeant Episcopum, qui Beneplaciti necessitatem no-
verat , quique exequutioni negocium commiserat, cum iuve-
nem clericum pensione libellarum 150 a parocho solvenda
in Seminario posuit alendum, oretenus a Papa Beneplacitum
obtinuisse.

luxta communem canonistarum sententiam, oracula vivae
VOCiS esse concessiones privile g ioram seu gratias factas a
supremo principe v.g. Summo Pontifice sola, voce, seu ore
tenus sine scriptura. Huiusmodi vero oracula in authen-
tica et non authentica dividi. Ferraris Biblioth. Canon,
verbo oracula N. 3. Neque ad essentiam et substantiam
privilegii requiri scripturam: sed etiam oretenus sive vivae
vocis oraculum concessum subsistere. Cap. si  quis cum
Cleric. decr. caus. 1 qu. 4 e Extravagans Ets Dominici
de poenit. et remission.

Verum esse huiusmodi oraculorum efficaciam tantum ad
forum internum cohiberi, cum in foro externo saltem testi-
monialis probatio requiratur, iuxta praescriptionem lulii I11.
sa. me. et Reg. 52 Cancellariae. Verum quoque esse
Summum Pontificem Gregorium XV in constitutione quae inci-
pit Romanus Pontifex, omnes gratias, privilegia,indulta, vi-
vae vocis oraculo concessa revocasse, exceptis concessis ad sup-
plicationem Regum, nec non illis manu Cardinalium fir-
matis. Nihilominus huiusmodi constitutionem ab Urbano VIII
in constitutione Alias felicis recordationis, officialibus et mi-
nistris qui eorum officiorum seu munerum ratione concessio-
nibus et dispositionibus quibuscumque per Pontificem faciendis,
seque Pontificiis mandatis et iussionibus exequendis, aliisque
negotiis gerendis cum eodem Pontifice tractant, noluit fidem

haberi quoad ea, quae ad cuiuslibet eorum officium seu munus,
quo funguntur, pertinent.

Ceterum in casu praesumi nequivisse, Ordinarium res Ec-
clesiasticas- apprime edoctum, absque Apostolico Beneplacito,
cuius necessitatem in ipsa Bulla ipse professus fuerat, exe-
guutioni mandasse reservationem pensionis supra parochiale
beneficium, quae in censuras incidisset, ad tradita per illmum
ac rmum dominum Trombetta Praxeos Reg. Cap. V de
Benepl. Ap. iuxta constitutiones Innoc. XII 11 Novem-
bris 1692, et Benedict. XIIl quae incipit Quanta cura Be
parodi. Eccl. pensionimi onere non  gravandis.

Tametsi, his omnibus admissis, parochum ad pensionis
solutionem aeque teneri, quia illam accepto habuit. Valide
enim contrahit qui cum reservatione Beneplaciti Apostolici
contrahit Rota coram Olivatio decis. 607 et 49 tit. 6. ldeo
a die quo alumnus in Seminario degere cepit, ipsum teneri
annuas libellas 150 persolvere. Attamen ad cautelam Pon-
tificium  Beneplacitum explicitum implorari  posse, quod
parochi obligationem in exequutione ponendam esse ferret, a
die quo suscepta est.Parochi enim obligationem, secum tulisse
ab initio conditionem si nempe Papa dispensaverit: condi-
tionis autem eventum retrotrahi ad tempus contractus Vinn.
Ingtit. Lib. Il tit. 16 n. 4. Conditio existens retrotrahitur
ad tempus contractus. hoc est, ubi semel existit conditio,
perinde habetur ac s ab initio, sine conditione obligatio con-
tracta fuisset L. 11 ff. Qui potiores in pignore 8 1. Paulus
ad L. S ff. deperic. et commodo rei venditae. Nec diversi-
mode, luris ecclesiastici peritos docere contrahi posse, ac
etiam beneficium resignari, sub conditione relata in consen-
sum superioris. Cap. final, de 'pactis et Cap. Quaesitum de
rerum per mut.

QUAE PAROCHUS IOSEPHUS OPPONERET. Adversarii iter a
contrario sensu incipiens parochus, animadvertebam in iure
facultatem pensiones imponendi, super beneficiis ecclesiasticis,
s. Sedi privative spectare. Ita speciali edicto praescripsisse
sa. me. Innocentium Ill eiusque praescriptiones confir-

masse Benedictum XIV in constitutione quae incipit Quanta
pastoribus. In facto vero constare Ordinarium diem supre-
mum vidisse, quin Beneplacitum Apostolicum postularet.

Quod quidem factum ostendere, ab impositione pensionis
abstinere voluisse illum duabus de causis. 1. quia Munici-
pium a conventione recedere volebat, 2. quiaob exactionem
pensionis ante gratiae concessionem, reservatio nullitate in-
fecta erat. Id erui ex ipsa formula Litterarum Apostolicarum
quae habet: mgore Litterarum  Apostolicarum desuper  con-
ficiendae" um, nec ante alias praesens reservatio nulla ipso
iure.

Nec esse oggerendum, obligationem parochi firmam ma-
nere, quia eam una cum paroecia suscepit. Duo namque, eius
obligationem excludere. 1. error super paroeciae reditibus,
quorum tenuitas in posterum eidem apparuit, cum paroeciae
possessionem consequutus est. 2. quia parochus consensum
praestitit pro pensione imponenda ad tramites iuris. lam
vero cum impositio ad tramites iuris locum non habuerit, con-
sensus et obligatio inde descendens, evanescunt.

Quoad pensiones insolutas, earum restitutioni mordicus
obsistit, immo condictione indebiti, portiones iam solutas se
repetere velle protestatur.

His hinc inde deductis, proposita sunt enodanda:

Dubia.

. An et quomodo sustineantur pensiones impositae  su-

per praebenda parochiali in  casu.
Et quatenus affirmative

[I. An e quomodo sit locus répétition?" pensionum in-
solutarum  in  casu.

RESOLUTIO. Emi et Rmi Patres S. C. Ep. et Reg. consti-
tuentes, generali in coetu diei 17 Decembris 1880, respon-
dendum censuerunt :

Ad |. Affirmative, facto verbo cum SSmo.

Ad Il. Affirmative quoad partem pensionis favore Se
minarii: quoad aliam vero partem, ex (gratia esse remit-
tendam, facto -nerbo cum SSio.

Ex HIS COLLIGES:

I. Valere obligationem quam parochus in suscipienda pa-
roecia contraxit, cum reservatione Beneplaciti Apostolici.

[l Opinionem praevalere] quae tenet, contractus initos
cum reservatione Beneplaciti Apostolici esse generatim in se
validos, si tamen non sit tradita possessio.

[11. Beneplacitum Apostolicum posse etiam oretenus im-
petrari, et oraculum ita concessum in iure subsistere.

IV. Licet nullum adsit impetrati oraculi testimonium,
tamen quandoque, ut in casu, attenta eius qui contractum
exequutus est dignitate, ac doctrina, praesumi potest, gratiam
guam vivae vocis oraculo se petiturum pollicitus fuerat, im-
petratami fuisse.

V. Posita autem parochi contrahentis obligatione, ad
cautelam petito explicito Pontificis Beneplacito, eum non
eximi ab eiusdem obligationis exequutione, a die quo in pa-
roeciae possessionem immissus fuit: cum conditio, si Papa
dispensaverit, retrotrahitur ad tempus contractus.

VI. Ideo dum in casu S. O. pensionimi impositiones su-
stineri decernebat, clausulam adiiciebat facto verbo cum SSmo.
Posita vero pensionimi impositione, nonnisi ex gratia, etlacto
verbo cum SSmo, partem insolutarum pensionimi remittendam
esse statuebat.

DECRETUM

Quo declaratur ac statuitur, Regulares et Alumnos Congregationum
votorum simplicium, e claustris expulsos in Gallia, obedire tene-
ri Ordinariis, in quorum Dioeces commorantur, etiam in mune-
ribus sacris obeundis, ac praesertim in cura animarum exercenda.

Cum Regulares Ordines ac pia Instituta tantopere de re chri-
stiana ac civili Societate benemerita, etiam in Gallia haud levia,
luctuosis hisce temporibus, passa fuerint detrimenta, s. haec Con-
gregatio Negotiis et Consultationibus Episcoporum et Regularium
praeposita, de expressa Apostolica Auctoritate, necessariis et oppor-
tunis instructionibus Generales illorum Moderatores munire haud
praetermisit. Etenim ad Religiosos eiusdem Regni, vi maiori e clau-
stris electos, quod iam s. Poenitentiaria pro Regularibus Italiae
constituit, extendendum ita esse existimavit: u Curandum nempe
n esse pro viribus ut Regulares expulsi a propriis conventibus in
n alios Conventus collocentur ac recipiantur. Quatenus vero Regu-
n lares expulsi, praesertim ob defectum domorum, alibi collocari
n nequeant, concurrentibus gravibus iustisque causis, super quibus
®» conscientia Superioris Generalis graviter onerata remaneat, ipse
n Superior Generalis Apostolica Auctoritate eisdem indulgere po-
n terit, ut manere valeant extra Claustra sub obedientia Ordinarii
» Loci, tamquam saecularizati ad tempus et ad nutums. Sedis ac
» ipsius Superioris, in habitu 